
Útdráttur	  

Umræða	   um	   fíkniefni	   og	   vandamál	   þeim	   tengdum	   hefur	   verið	   áberandi	   á	  

síðastliðnum	   árum	   á	   Íslandi.	   Mikil	   harka	   hefur	   færst	   í	   aðgerðir	   stjórnvalda	   gegn	  

fíkniefnum	  til	  að	  stemma	  stigu	  við	  vandann.	  Þetta	  hefur	  leitt	  af	  sér	  hækkað	  hlutfall	  

þeirra	  fanga	  sem	  að	  sitja	  inni	  fyrir	  fíkniefnabrot	  hér	  á	  landi.	  Ritgerð	  þessi	  felur	  í	  sér	  

fræðilega	  umfjöllun	  um	  fíkniefni	  á	  Íslandi	  og	  eigindlega	  rannsókn	  í	  formi	  viðtala	  og	  

vettvangsheimsókna.	   Leitast	   er	   við	   að	   skoða	   hvernig	   stærsta	   fangelsi	   á	   Íslandi,	  

Fangelsið	   Litla-‐Hraun,	   tekst	   á	   við	   vandamál	   fíkniefna	   innan	   veggja	   sinna.	   Helstu	  

niðurstöður	   sýna	  að	   fíkniefni	   eru	   vandi	   innan	   fangelsisins.	  Margt	   er	   ábótavant	   við	  

þau	  úrræði	  sem	  í	  boði	  eru	  fyrir	  fanga	  sem	  eiga	  við	  fíkniefnavanda	  að	  stríða	  meðan	  á	  

afplánun	  stendur,	  sem	  og	  eftirfylgni	  aftur	  út	  í	  samfélagið	  þegar	  henni	  er	  lokið.	  

Formáli 

þetta	   verkefni.	   Ég	   vil	   einnig	   færa	  Margréti	   Frímansdóttur	   innilegar	   þakkir	   fyrir	   að	  

Mig	  langar	  einnig	  að	  koma	  á	  framfæri	  þökkum	  til	  meðferðarfulltrúa	  fangelsisins	  sem	  

viðmælendum	  mínum	  fyrir	  tíma	  þeirra	  og	  innlegg	  til	  verkefnisins.	  

1 Inngangur  

Á	  Íslandi	  hafa	  rannsóknir	  sýnt	  að	  flestir	  eru	  sammála	  um	  að	  fíkniefni	  séu	  eitt	  stærsta	  

vandamál	   sem	   íslenskt	   samfélag	   glímir	   við	   (Jónas	   Orri	   Jónasson	   og	   Helgi	  

Gunnlaugsson,	   2013).	   Þrátt	   fyrir	   að	   fíkniefni	   hafi	   lengi	   verið	   ólögleg	   hérlendis	   og	  

viðurlögin	   við	   fíkniefnatengdum	  brotum	   þyngst	   virðist	   vandamálið	   aðeins	   vera	   að	  

stækka.	  Á	  Íslandi	  hefur	  fíkniefnabrotum	  farið	  fjölgandi	  á	  síðastliðnum	  áratugum	  en	  í	  

dag	   er	   staðan	   sú	   að	   um	   fjórðungur	   fanga	   situr	   inni	   fyrir	   fíkniefnabrot	   (Þórður	  

Júlíusson,	   2014).	   Vísbendingar	   eru	   einnig	   um	   að	   fíkniefni	   tengjast	   mun	   fleiri	  

afbrotum	   en	   þeim	   sem	   formlega	   eru	   skráð	   sem	   fíkniefnabrot	   (Sigurðsson	   og	  

Guðjónsson,	   1994).	   Í	   ljósi	   þessara	   staðreynda	   er	   ekki	   ólíklegt	   að	   fíkniefnavandi	  

samfélagsins	   sé	  hvað	   svæsnastur	   inni	   í	   fangelsum	   landsins	  en	  margir	   fangar	   glíma	  

við	  fíkniefna-‐	  og	  áfengisvanda	  (Afstaða,	  2006).	  	  

Ég	  hef	  lengi	  verið	  upptekin	  af	  afbrotafræði	  en	  það	  var	  einmitt	  sá	  áhugi	  sem	  að	  

leiddi	  mig	  til	  að	  velja	  félagsfræðinámið.	  Staða	  fíkniefnamála	  hér	  á	  landi	  hefur	  verið	  

mér	   sérstaklega	   hugleikin.	   Málaflokkur	   fíkniefna	   innan	   fangelsa	   hér	   á	   landi	   er	  

viðkvæmur	   og	   erfiður	   viðfangs	   og	   að	   mörgu	   er	   að	   hyggja.	   Ritgerð	   þessi	   er	  

lokaverkefni	  mitt	  í	  félagsfræði	  við	  Háskóla	  Íslands	  og	  rannsókn	  á	  stöðu	  fíkniefnamála	  

og	   meðferðarúrræða	   í	   Fangelsinu	   Litla-‐Hrauni.	   Litla-‐Hraun	   er	   stærsta	   fangelsið	   á	  

Íslandi	  og	  hefur	  að	  geyma	  flesta	  fanga	  hverju	  sinni	  af	  öllum	  þeim	  sex	  fangelsum	  sem	  

rekin	   eru	   á	   Íslandi	   í	   dag.	   Fangelsið	   gefur	   því	   raunhæfustu	   mynd	   af	   stöðu	  

fíkniefnamála	  innan	  fangelsa	  hérlendis	  (Fangelsismálastofnun,	  e.d.	  -‐a).	  	  

Við	   rannsóknina	   beiti	   ég	   eigindlegri	   rannsóknaraðferð	   í	   formi	  

vettvangsheimsókna	   og	   viðtala.	   Á	   meðan	   að	   á	   rannsókninni	   stóð	   heimsótti	   ég	  

Fangelsið	  Litla-‐Hraun	  tvisvar	  sinnum	  og	  tók	  viðtöl	  við	  forstöðumann	  fangelsisins,	  tvo	  

meðferðarfulltrúa	  þess	  og	  einn	  fangavörð.	  Ég	  tók	  einnig	  viðtöl	  við	  þrjá	  einstaklinga	  

sem	   lokið	   hafa	   afplánun	   á	   Litla-‐Hrauni.	  Mér	   fannst	   nauðsynlegt	   að	   leyfa	   röddum	  

fyrrverandi	   fanga	  að	  heyrast	  og	  koma	  sjónarmiðum	  og	   reynslu	  þeirra	  á	   framfæri	   í	  

rannsókninni.	   Þemur	   viðtalanna	   voru	   eftirfarandi:	   fíkniefnavandinn	   á	   Litla-‐Hrauni,	  

bakgrunnur	   fanga	   á	   Litla-‐Hrauni	   og	   „það	   þarf	   að	   taka	   á	   þessu	   batteríi“	   með	  

undirþemunum	  sinnuleysi	  stjórnvalda	  og	  „þessi	  aðstoð	  þarf	  bara	  að	  ná	  lengra“.	  

Rannsóknarspurningar	  mínar	  eru	  eftirfarandi:	  

I.	   Hver	   er	   reynsla	   starfsmanna	   og	   fyrrverandi	   fanga	   af	   fíkniefnum	   á	   Litla-‐

Hrauni?	  

II.	   Hver	   er	   upplifun	   starfsmanna	   og	   fyrrverandi	   fanga	   á	   Litla-‐Hrauni	   af	   þeim	  

úrræðum	   sem	   í	   boði	   eru	   fyrir	   fanga	   sem	   eiga	   við	   fíkniefnavandamál	   að	  

stríða?	  

III.	   Eiga	  þeir	  fangar	  sem	  neyta	  fíkniefna	  innan	  fangelsisins	  eitthvað	  sameiginlegt	  

með	  hver	  öðrum?	  

	  

Heimildaskráning	  og	  tilvitnanir	  í	  ritgerðinni	  fylgja	  reglum	  APA	  heimildakerfisins.	  

Ritgerðinni	  er	  skipt	  í	  fimm	  kafla	  og	  er	  greining	  kaflaskiptingar	  eftirfarandi.	  Í	  inngangi	  

er	   fjallað	   um	   val	   á	   ritgerðarefni.	   Annar	   kaflinn	   er	   fræðileg	   samantekt	   á	  

fíkniefnamálum	  á	  Íslandi	  en	  undirkaflar	  hans	  eru	  sex.	  Fyrst	  er	  farið	  í	  skilgreiningar	  á	  

hugtökum	   sem	   koma	   gjarnan	   upp	   í	   umræðunni	   um	   fíkniefni.	   Síðan	   er	   farið	   yfir	  

baráttu	  íslenskra	  stjórnvalda	  við	  fíkniefnin.	  Næst	  eru	  niðurstöður	  viðhorfsmælinga	  á	  

afstöðu	  Íslendinga	  til	  afbrota	  skoðaðar	  en	  næstum	  allar	  mælingarnar	  sýna	  að	  flestir	  

telja	   fíkniefnabrot	   vera	  mesta	   vandamálið.	   Þar	   næst	   eru	   kenningar	   um	   félagslegt	  

taumhald	   og	   ólík	   félagstengsl	   kynntar	   auk	   íslenskra	   rannsókna	   sem	   leitast	   við	   að	  

skýra	   tengslin	   milli	   afbrota	   og	   fíkniefnaneyslu.	   Síðan	   eru	   skoðaðar	   tölur	  

ríkislögreglustjóra	  yfir	  tíðni	  fíkniefnabrota	  í	  gegnum	  árin	  og	  hlutfall	  þeirra	  fanga	  sem	  

setið	   hafa	   inni	   fyrir	   fíkniefnabrot.	   Loks	   er	   gerð	  úttekt	   á	   Fangelsinu	   Litla-‐Hrauni	   og	  

gert	   grein	   fyrir	   þeim	   meðferðarúrræðum	   sem	   þar	   eru	   í	   boði.	   Þriðji	   kafli	  

ritgerðarinnar	   greinir	   frá	   aðferðafræði	   eigindlegu	   rannsóknar	   minnar	   og	   þeim	  

þemum	   sem	   komu	   fram	   við	   greiningu	   viðtala	   hennar.	   Fjórði	   kaflinn	   felur	   í	   sér	  

niðurstöður	   þemagreiningar	   og	   tengingu	   þeirra	   við	   þær	   kenningar	   og	   rannsóknir	  

sem	   hefur	   nú	   þegar	   verið	   fjallað	   um.	   Fimmti	   og	   síðasti	   kafli	   ritgerðarinnar	   er	  

samantekt	  á	   ritgerðinni	  og	  umræður	  um	  niðurstöður	   rannsóknar	  minnar	  og	  hvaða	  

merkingu	  þær	  hafa	  fyrir	  stöðu	  fíkniefnavandans	  í	  Fangelsinu	  Litla-‐Hrauni.	  

2 Fræðileg samantekt 

2.1 Fíkniefni  

Hugtakið	  fíkniefni	  er	  vandkvæðum	  bundið.	  Íslensk	  orðabók	  (e.d.)	  skilgreinir	  fíkniefni	  

sem	  „deyfandi	  eða	  örvandi	  efni	  sem	  veldur	  fíkn	  og	  getur	  orðið	  vanabindandi“.	  Þessi	  

skilgreining	   býður	   upp	   á	   opna	   túlkun	   á	   því	   hvaða	   efni	   geti	   fallið	   þar	   undir.	   Hún	  

útilokar	  ekki	  efni	  eins	  og	  áfengi	  og	  tóbak	  sem	  flestir	  mundu	  í	  daglegu	  tali	  aldrei	  kalla	  

fíkniefni.	   Engin	   endanleg	   útlistun	   er	   til	   yfir	   fíkniefni	   en	   algengt	   er	   að	   hugtakið	   sé	  

aðeins	  notað	  yfir	  þau	  efni	  sem	  eru	  ólögleg	  hverju	  sinni.	  Af	  þeirri	  ástæðu	  eru	  tóbak	  

og	   áfengi	   undanskilin	   umræðunni	   um	   fíkniefnavandamál	   þrátt	   fyrir	   vímu-‐	   og	  

ávanabindandi	  áhrif	  þeirra	  (Velferðarráðuneyti,	  1998).	  

Þar	   sem	   umræðan	   og	   skoðanir	   fólks	   á	   fíkniefnum	   strandar	   á	   lagalegum	  

grundvelli	  verður	  hér	  eftir	  í	  þessari	  ritgerð	  átt	  við	  þau	  vímuefni	  sem	  brjóta	  á	  löggjöf	  

um	  ávana-‐	  og	  fíkniefni	  nr.	  65/1974	  þegar	  talað	  er	  um	  fíkniefni.	  Í	  6.	  grein	  þeirra	  laga	  

er	   útlistun	   á	   þeim	   fíkniefnum	   sem	  eru	  ólögleg	   hér	   á	   landi	   en	   þau	   eru;	   „Asetorfín,	  

Desómorfín,	  DET,	  DMHP,	  DMT,	  Etorfín,	  Heróín,	  Kannabis	   (Marihuana)	  og	  Kannabis	  

harpeis,	   Ketóbemídón,	   Lýsergíð	   (LSD,	   LSD-‐25),	   Meskalín	   (peyote),	   Parahexýl,	  

Psílosíne,	   Psílotsín,	   Psílocybín,	   STP,	   DOM,	   Tetrahýdrócannabínólar,	   allir	   ísómerar“	  

(lög	   um	   ávana-‐	   og	   fíkniefni	   nr.	   65/1974).	   Hugtakið	   fíkniefnabrot	   kemur	   einnig	   oft	  

fyrir	   í	  ritgerðinni	  og	  því	  skal	  tekið	  fram	  að	  það	  er	  notað	  sem	  sameiginlegt	  heiti	  yfir	  

þau	  brot	  á	  ávana-‐	  og	   fíkniefnalöggjöfinni	   sem	   listuð	  eru	   í	   3.	   grein	   laganna.	  Það	  er	  

„inn-‐	  og	  útflutningur,	  sala,	  kaup,	  skipti,	  afhending,	  móttaka,	  framleiðsla,	  tilbúningur	  

og	  varsla“	  þeirra	  efna	  sem	  greint	  er	  frá	  í	  6.	  grein	  laganna	  sem	  talin	  voru	  upp	  hér	  að	  

ofan	  (lög	  um	  ávana-‐	  og	  fíkniefni	  nr.	  65/1974).	  	  

 

2.2 Baráttan við fíkniefnin 

Íslenskt	   samfélag	   hefur	   lengi	   staðið	   í	   hatrammri	   baráttu	   við	   fíkniefni.	   Áður	   en	  

ólöglegu	   fíkniefnin	   sem	   við	   þekkjum	   í	   dag	   bárust	   til	   landsins	   beindust	   spjót	  

stjórnvalda	   hins	   vegar	   að	   áfenginu.	   Áfengi	   var	   gert	   ólöglegt	   hér	   á	   landi	   með	  

áfengisbanni	   sem	   tók	   gildi	   árið	   1915.	   Árið	   1922	   var	   gerð	   breyting	   á	   lögunum	   á	  

viðskiptalegum	   forsendum	   sem	   leyfðu	   aðeins	   innflutning	   á	   spænskum	   vínum	   til	  

landsins.	  Árið	  1935	  tók	  Alþingi	  hins	  vegar	  þá	  ákvörðun	  að	  heimila	  innflutning	  og	  sölu	  

á	  öllu	  áfengi	  nema	  bjór	  þrátt	  fyrir	  að	  þjóðaratkvæðagreiðsla	  um	  áfengisbannið	  leiddi	  

í	  ljós	  að	  meirihluti	  þjóðarinnar	  vildi	  afnema	  það.	  Bjórinn	  hélst	  ólöglegur	  á	  Íslandi	  allt	  

til	  ársins	  1989	  þegar	  áfengisbannið	  var	  loks	  afnumið	  (Helgi	  Gunnlaugsson,	  2002).	  	  

Það	   fór	   ekki	   að	   bera	   á	   fíkniefnum	   á	   Íslandi	   fyrr	   en	   á	   sjöunda	   áratuginum	   en	  

afstaða	  íslenskra	  stjórnvalda	  gagnvart	  þeim	  var	  strax	  ljós.	  Eins	  og	  greint	  var	  frá	  hér	  

að	  ofan	  höfðu	  stjórnvöld	  á	  þessum	  tíma	  losað	  um	  forræðistauma	  sína	  yfir	  áfengi	  og	  

lögðu	   nú	   alla	   orku	   sína	   í	   baráttuna	   gegn	   fíkniefnum.	   Árið	   1971	   var	   sérstök	  

fíkniefnalögregla	   stofnuð	   sem	   leiddi	   í	   kjölfarið	   af	   sér	   stofnun	   sjálfstæðs	  

fíkniefnadómstóls	   árið	   1973	   sem	   dæmdi	   í	   öllum	   fíkniefnabrotamálum.	   Aðgerðum	  

lögreglu	  til	  að	  sporna	  við	  neyslu	  fíkniefna	  næstu	  áratugi	  einkenndust	  af	  mikilli	  hörku	  

(Helgi	  Gunnlaugsson,	  2013).	  Lögreglan	  efndi	  meðal	  annars	  til	  átaks	  árið	  1997	  undir	  

kjörorðunum;	   „Ísland	   án	   eiturlyfja	   árið	   2002“.	   Það	   átak	   fól	   í	   sér	   dreifingu	   á	  

sérþjálfuðum	  fíkniefnalögreglumönnum	  á	  öll	   lögregluembætti	  landsins	  sem	  áttu	  að	  

taka	   sérstaklega	   á	   þessu	   máli	   og	   upphaf	   samstarfs	   milli	   ríkislögreglustjóra	   og	  

Tollstjórans	  í	  Reykjavík	  gegn	  fíkniefnainnflutning	  (Ríkisendurskoðun,	  2006).	  	  

Áherslur	  stjórnvalda	  hafa	  lítið	  breyst	   í	  dag	  en	  viðurlög	  við	  fíkniefnabrotum	  eru	  

með	   þeim	   ströngustu	   í	   íslenskri	   refsilöggjöf,	   en	   refsiramminn	   fyrir	   stórfellt	  

fíkniefnabrot	   eru	   12	   ár	   (almenn	   hegningarlög	   nr.	   19/1940).	   Þó	   að	  

fíkniefnadómstóllinn	   hafi	   verið	   lagður	   niður	   árið	   1992	   (Helgi	  Gunnlaugsson,	   2008)	  

starfar	   fíkniefnalögreglan	   enn.	   Árið	   2004	   var	   hún	   orðin	   fjölmennasta	   deild	  

lögreglunnar	   með	   24	   starfsmenn	   (Ríkislögreglustjórinn,	   2004).	   Aðgerðir	   sem	   að	  

lögreglan	  hefur	  beitt	  við	  rannsókn	  fíkniefnamála	  eru	  símahleranir,	  húsleitanir,	  eftirlit	  

við	  hafnir,	  notkun	  tálbeita	  og	  upptaka	  eigna.	  Þótt	  ótrúlegt	  megi	  virðist	  hefur	  mælst	  

stuðningur	   meðal	   almennings	   við	   beitingu	   þessara	   róttæku	   valdheimilda	   en	   það	  

endurspeglar	   hversu	   alvarlegum	   augum	   Íslendingar	   hafa	   litið	   fíkniefni	   (Helgi	  

Gunnlaugsson,	  2000).	  

2.3 Viðhorf til fíkniefna 

Frá	   árinu	   1989	  hafa	   verið	   framkvæmdar	   viðhorfsmælingar	   á	   afstöðu	   Íslendinga	   til	  

afbrota	   hér	   á	   landi.	   Þessar	   mælingar	   hafa	   meðal	   annars	   skoðað	   hvaða	   afbrot	  

Íslendingar	   telja	  vera	  mesta	  vandamálið	  en	  niðurstöður	  næstum	  allra	  mælinganna	  

sýna	  að	  flestir	  telja	  fíkniefnabrot	  vera	  mesta	  vandamálið.	  Þessi	  afstaða	  náði	  hámarki	  

á	   árunum	   1997	   og	   2002	   þegar	   helmingur	   þjóðarinnar	   var	   sammála	   um	   að	  

fíkniefnabrot	   væru	   mesta	   vandamálið	   hér	   á	   landi.	   Árið	   2012	   hafði	   þetta	   hlutfall	  

minnkað	   niður	   í	   34%	   þjóðarinnar	   en	   fíkniefnabrot	   voru	   þó	   enn	   talið	   mesta	  

vandamálið	   af	   öllum	   afbrotum	   hérlendis.	   Árið	   2013	   mældist	   annað	   afbrot	   en	  

fíkniefnabrot	   í	   fyrsta	   skipti	   hæst	   í	   þessum	   mælingum.	   Þá	   voru	   36%	   þjóðarinnar	  

sammála	   um	   að	   kynferðisbrot	   væru	  mesta	   vandamálið	   hér	   á	   landi	   á	  meðan	   33%	  

sögðu	   það	   vera	   fíkniefnabrot.	   Þessa	   breytingu	  má	   líklega	   rekja	   til	   umfjöllunar	   um	  

kynferðisbrot,	   þá	   sérstaklega	   barnaníð,	   sem	   var	   í	   hámæli	   hjá	   fjölmiðlum	   það	   árið	  

(Jónas	  Orri	  Jónasson	  og	  Helgi	  Gunnlaugsson,	  2013).	  

Þessar	  mælingar	   á	   viðhorfum	   til	   afbrota	   hafa	   einnig	   skoðað	   hvað	   Íslendingar	  

telji	  vera	  helstu	  ástæðu	  þess	  að	  fólk	  leiðist	  út	  í	  afbrot	  hér	  á	  landi.	  Niðurstöður	  þeirra	  

sýna	  að	  áfengis-‐	  og	  vímuefnaneysla	  sé	  að	  mati	  flestra	  meginorsök	  þess	  að	  fólk	  leiðist	  

út	   í	   afbrot.	   Þessi	   skoðun	   virðist	   vera	   mjög	   fastmótuð	   hérlendis	   en	   svarhlutfall	  

hennar	   hefur	   aldrei	   farið	   undir	   54%.	   Svarhlutfallið	  mældist	   hæst	   árið	   2002	   en	   þá	  

töldu	   73%	   Íslendinga	   misnotkun	   áfengis-‐	   og	   vímuefna	   vera	   mikilvægastu	   ástæðu	  

þess	   að	   fólk	   leiðist	   út	   í	   afbrot	   hér	   á	   landi	   (Jónas	   Orri	   Jónasson	   og	   Helgi	  

Gunnlaugsson,	  2013).	  

Það	   að	   meirihluti	   Íslendinga	   telji	   áfengi	   og	   fíkniefni	   rót	   afbrotahegðunar	   er	  

áhugavert	   í	   ljósi	   niðurstaðna	   rannsóknar	   Helga	   Gunnlaugssonar	   (2013)	   en	   þær	  

sögðu	  um	  fjórðung	  Íslendinga	  hafa	  prófað	  að	  neyta	  fíkniefna	  árið	  2013.	  

2.4 Tengsl afbrota og fíkniefna 

Af	  hverju	   sumir	  einstaklingar	   kjósa	  að	   fremja	  afbrot	  þrátt	   fyrir	   að	  vera	  meðvitaðir	  

um	   að	   það	   leggi	   bæði	   frelsi	   og	   mannorð	   þeirra	   að	   veði	   er	   spurning	   sem	  

afbrotafræðingar	   hafa	   lengi	   glímt	   við.	   Margar	   ástæður	   geta	   legið	   að	   baki	   þeirrar	  

ákvörðunar	  að	  brjóta	  lögin	  en	  erfitt	  er	  að	  finna	  eina	  skýringu	  á	  því.	  Það	  liggur	  fyrir	  

að	   Íslendingar	   líta	   fíkniefni	   mjög	   alvarlegum	   augum	   en	   meirihluti	   þeirra	   telja	  

fíkniefnaneyslu	   vera	   rót	   afbrotahegðunar	   (Jónas	   Orri	   Jónasson	   og	   Helgi	  

Gunnlaugsson,	  2013).	  Hvers	  vegna	  þessi	  tengsl	  eru	  dregin	  er	  hins	  vegar	  ekki	  ljóst	  en	  

margir	  prófa	  fíkniefni	  án	  þess	  að	  fremja	  nokkurn	  tímann	  „frekari	  afbrot“.	  

	  

2.4.1 Kenningar og rannsóknir 

Fræðimenn	  hafa	   lengi	   velt	   fyrir	   sér	   tengslum	   fíkniefnaneyslu	   við	  afbrot	  en	  margar	  

kenningar	  hafa	  sprottið	  upp	  sem	  leitast	  við	  að	  skýra	  þau	  tengsl.	  Þegar	  til	  kastanna	  

kemur	   virðist	   vera	  mikil	   einföldun	  að	   setja	   samasemmerki	  milli	   fíkniefnaneyslu	  og	  

afbrotahegðunar.	   Líklegri	   skýring	   á	   því	   hvers	   vegna	   fíkniefnaneysla	   og	  

afbrotahegðun	   haldast	   í	   hendur	   er	   vegna	   þess	   að	   báða	   þætti	   má	   rekja	   til	   sömu	  

orsakanna	  sem	  finna	  má	  í	  bakgrunni	  einstaklinga	  (Bloomberg	  og	  Wilkins,	  1977).	  

	  

2.4.1.1 Kenningin um félagslegt taumhald 

Árið	   1969	   gaf	   afbrotafræðingurinn	   Travis	   Hirschi	   (1969)	   út	   bókina	   Causes	   of	  

Delinquency	   þar	   sem	   hann	   setti	   fram	   kenningu	   sína	   um	   félagslegt	   taumhald	   (e.	  

social	   control	   theory).	   Hann	   hélt	   því	   fram	   að	   einstaklingar	   með	   veik	   tengsl	   við	  

stofnanir	   samfélagsins	   væru	   líklegri	   til	   að	   fremja	   glæpi	   en	  einstaklingar	  með	   sterk	  

tengsl	  við	  þær.	  Hirschi	  skipti	  félagslega	  taumhaldi	  samfélagsins	  niður	  í	  fjóra	  þætti.	  Sá	  

fyrsti	  var	  félagstengsl	  við	  aðra	  einstaklinga,	  þá	  aðallega	  foreldra	  og	  jafnaldra.	  Annar	  

var	  skuldbinding	   við	   samfélagið	  og	  þau	  markmið	  sem	  að	  það	  viðheldur	  eins	  og	  að	  

vilja	   mennta	   sig	   og	   vinna.	   Þriðji	   var	   þátttaka	   í	   athöfnum	   samfélagsins	   eins	   og	  

skipulögðu	   íþrótta-‐	   og	   félagsstarfi	   sem	   veita	   siðferðislegt	   aðhald.	   Fjórði	   og	   síðasti	  

þátturinn	  var	  trú	  einstaklings	  á	  samfélagið	  og	  þær	  reglur	  sem	  gilda	  í	  því.	  Þeim	  mun	  

sterkari	   sem	   að	   þessi	   tengsl	   voru	   því	   minni	   líkur	   voru	   á	   afbrotahegðun.	   Hirschi	  

þróaði	   taumhaldskenningu	  sína	   frekar	   í	  annari	  bók	  sem	  heitir	  A	  General	  Theory	  of	  

Crime	   sem	   hann	   gaf	   út	   með	   Michael	   Gottfredson	   (1990).	   Þar	   settu	   þeir	   fram	  

sjálfsstjórn	  sem	  lykilþátt	  í	  skýringu	  frávikshegðunar.	  Tengsl	  við	  samfélagið	  hafði	  ekki	  

lengur	  bein	  áhrif	  á	  slíka	  hegðun	  ein	  og	  sér	  heldur	  voru	  þau	  aðeins	  áhrifaþáttur.	  Þeir	  

töldu	   þá	   einstaklinga	   sem	   ekki	   voru	   í	   góðum	   tengslum	   við	   stofnanir	   samfélagsins	  

ekki	  búa	  yfir	  nógu	  mikilli	  sjálfstjórn	  til	  þess	  að	  brjóta	  ekki	  af	  sér.	  

Þórólfur	   Þórlindsson,	   Inga	   Dóra	   Sigfúsdóttir,	   Jón	   Gunnar	   Bernburg	   og	   Viðar	  

Halldórsson	   (1998)	  komust	  að	  því	   í	   rannsókn	  sinni	  að	   fjölskyldutengsl	   skipta	  miklu	  

máli	  þegar	  kemur	  að	  vímuefnaneyslu	  unglinga.	  Því	  meiri	  stuðning	  sem	  að	  unglingur	  

upplifir	  frá	  foreldrum	  sínum	  þeim	  mun	  ólíklegri	  er	  hann	  til	  að	  neyta	  vímuefna.	  Þau	  

komust	   einnig	   að	   því	   að	   því	   skuldbundnari	   sem	   að	   unglingar	   eru	   námi	   sínu	   þeim	  

mun	  ólíklegri	  eru	  þeir	  til	  að	  byrja	  að	  neyta	  vímuefna.	  	  

	  

2.4.1.2 Kenningin um ólík félagstengsl 

Edwin	   H.	   Sutherland	   (1939)	   var	   einn	   helsti	   talsmaður	   félagsnámskenninga.	   Hann	  

setti	   fram	  kenningu	  um	  ólík	   félagstengsl	   (e.	  differential	  association	  theory)	  sem	  er	  

vel	   þekkt	   innan	   afbrotafræðinnar.	   Kenningin	   segir	   afbrotahegðun	   afsprengi	  

félagsmótunar.	  Sutherland	  taldi	  einstaklinga	  tileinka	  sér	  þau	  gildi	  og	  viðmið	  sem	  eru	  

ríkjandi	   í	  nærumhverfi	  þeirra.	  Ef	  að	   frávikshegðun	  er	   litin	   jákvæðum	  augum	   innan	  

fjölskyldunnar	  eða	  vinahópsins	  lærist	  slík	  hegðun	  í	  samskiptum	  við	  þá	  einstaklinga.	  Í	  

þessum	   samskiptum	   læra	   einstaklingar	   ennfremur	   að	   réttlæta	   frávikshegðun	   sína	  

fyrir	  sjálfum	  sér	  því	  hún	  er	  talin	  æskileg	  hegðun	  innan	  hópsins.	  

Margrét	   Valdimarsdóttir	   og	   Jón	   Gunnar	   Bernburg	   (2007)	   framkvæmdu	  

rannsókn	   sem	   skoðaði	   hvort	   að	   bág	   efnahagsstaða	   foreldra,	   einstæði	   foreldra	   og	  

ölvun	   foreldra	   tengdist	   frávikshegðun	   unglinga.	   Þau	   komust	   að	   því	   að	   bæði	   bág	  

efnahagsstaða	  og	  áfengis-‐	  og	  vímuefnaneysla	  foreldra	  jók	  líkur	  á	  vímuefnaneyslu	  og	  

afbrota-‐	   og	   ofbeldishegðun	   unglinga.	   Niðurstöður	   þeirra	   sýndu	   einnig	   að	   það	   jók	  

líkur	  á	  vímuefnaneyslu	  og	  afbrotahegðun	  unglinga	  að	  búa	  hjá	  einstæðu	  foreldri.	  

	  	  

2.4.2 Rannsóknir á bakgrunni brotamanna 

Hér	   á	   landi	   hefur	   bakgrunnur	   brotamanna	   ekki	   mikið	   verið	   skoðaður	   en	  Margrét	  

Sæmundsdóttir	   framkvæmdi	   þó	   eina	   slíka	   rannsókn	   árið	   2003.	   Hún	   byggir	   á	  

viðtölum	   sem	   Fangelsismálastofnun	   lagði	   fyrir	   alla	   fanga	   sem	   sátu	   inni	   og	   hófu	  

afplánun	   á	   tímabilinu	   1998	   til	   2003	   á	   Íslandi.	   Viðtölin	   tóku	   til	   fjölskyldustöðu	   í	  

uppeldi,	   félagslegra	   aðstæðna	   áður	   en	   afplánun	   hófst	   og	   vímuefnasögu	   þeirra.	  

Svarhlutfall	   rannsóknarinnar	   var	   96%	   en	   þar	   af	   voru	   640	   karlfangar	   og	   49	  

kvenfangar.	  Helstu	  niðurstöður	  hennar	   sýndu	  að	   fangarnir	  ólust	   í	   flestum	   tilvikum	  

upp	   hjá	   báðum	   foreldrum.	   Fangarnir	   komu	   almennt	   af	   tekjulitlum	   heimilum	   en	  

hlutfall	   þeirra	   foreldra	   sem	   voru	   í	   ófaglærðum	   starfsstöðum	   var	   mun	   hærra	   en	  

almennt	  var	  þá	  í	  þjóðfélaginu.	  Meiri	  en	  helmingur	  fanganna	  höfðu	  litla	  menntun	  en	  

þeir	  höfðu	  annað	  hvort	  ekki	  klárað	  eða	  aðeins	  lokið	  skyldunámi.	  

Rúmlega	   fjórðungur	   fanganna	   sögðu	   annan	   uppalenda	   sinna	   hafa	   átt	   við	  

vímuefnavanda	   að	   stríða	   og	   tæplega	   fimmtungur	   þeirra	   sögðu	   báða	   uppalendur	  

hafa	   glímt	   við	   slík	   vandamál.	   Þegar	   litið	   er	   til	   vinnu	   höfðu	   einungis	   helmingur	  

fanganna	  verið	  í	  fastri	  vinnu	  áður	  en	  fangelsisvist	  þeirra	  hófst.	  Fjórðungur	  fanganna	  

sagðist	  hafa	  verið	  atvinnulausir	   fyrir	  afplánun.	  Hjúskaparstaða	   fanganna	  var	  einnig	  

skoðuð	  og	  kom	  í	  ljós	  að	  naumlega	  helmingur	  þeirra	  voru	  einhleypir.	  Tveir	  af	  hverjum	  

þremur	   föngum	   áttu	   eitt	   eða	   fleiri	   börn.	  Meirihluti	   karl-‐	   og	   kvenfanga	   sögðu	   þau	  

aftur	   á	  móti	   ekki	   hafa	   haft	   fasta	   búsetu	   hjá	   sér	   fyrir	   afplánun	   sem	  er	  mun	  hærra	  

hlutfall	  en	  almennt	  var	  í	  samfélaginu	  þá.	  Vímuefnaneysla	  var	  mjög	  algengt	  vandamál	  

hjá	   föngunum	   fyrir	   afplánun	   en	   meiri	   en	   helmingur	   þeirra	   sögðust	   hafa	   farið	   í	  

vímuefnameðferð	   einu	   sinni	   eða	   oftar	   og	   fjórðungur	   þeirra	   höfðu	   farið	   í	  meðferð	  

fjórum	  sinnum	  eða	  oftar.	  Fimmti	  hver	  fangi	  sagðist	  ekki	  hafa	  neinn	  samastað	  til	  að	  

dvelja	  á	  eftir	  afplánun	  (Margrét	  Sæmundsdóttir,	  2004).	  

Björgvin	  Heiðarr	  Björgvinsson	  (2014)	  skoðaði	  félagslega	  stöðu	  karlkyns	  fanga	  á	  

Íslandi	  fyrir	  mastersverkefni	  sitt	  í	  félagsráðgjöf	  árið	  2014.	  Rannsóknin	  var	  unnin	  upp	  

úr	   455	   innkomuskýrslum	   sem	   teknar	   voru	   við	   upphaf	   afplánunar	   hjá	   föngum	   á	  

árunum	  2009	  til	  2013.	  Rannsókn	  hans	   leiddi	   í	   ljós	  að	  rúmlega	  helmingur	   fanganna	  

ólst	   upp	   hjá	   báðum	   foreldrum	   sem	   er	   minna	   hlutfall	   en	   niðurstöður	   Margrétar	  

sýndu	   árið	   2003.	   Stór	   hluti	   fanganna	   ólst	   upp	   við	   áfengis-‐	   eða	   vímuefnavanda	   en	  

ríflega	  fjórðungur	  sögðu	  annað	  foreldri	  hafa	  átt	  við	  slíkt	  vandamál	  að	  stríða	  og	  um	  

10%	   sögðu	   báða	   foreldra	   hafa	   glímt	   við	   áfengis-‐	   eða	   vímuefnavanda.	   Meiri	   en	  

helmingur	   fanganna	   höfðu	   annað	   hvort	   ekki	   klárað	   eða	   aðeins	   lokið	   skyldunámi.	  

Aðeins	  þriðjungur	  fanganna	  höfðu	  verið	  í	  launaðri	  vinnu	  fyrir	  afplánun	  og	  helmingur	  

þeirra	  voru	  einhleypir.	  Þegar	  kom	  að	  vímuefnavanda	  fanganna	  kom	  í	  ljós	  að	  rúmlega	  

helmingur	  þeirra	  sögðust	  hafa	  verið	  undir	  áhrifum	  við	  upphaf	  afplánunar.	  

Niðurstöður	   beggja	   þessara	   rannsókna	   sýna	   að	   félagsleg	   staða	   fanga	   fyrir	  

afplánun	  hér	  á	  landi	  er	  bágborin.	  Þessir	  einstaklingar	  hafa	  þurft	  að	  ganga	  í	  gegnum	  

ýmislegt	  á	  sinni	   lífsstíð	  en	  rofin	   fjölskyldutengsl,	   lágt	  menntunarstig,	   lítil	   reynsla	  af	  

vinnumarkaði	   og	   vímuefnavandamál	   hafa	   einkennt	   líf	   margra	   þeirra.	   Líkt	   og	  

rannsóknir	  hafa	  sýnt	  hefur	  ungt	  fólk	  sem	  á	  við	  erfiðleika	  heima	  fyrir	  tilhneigingu	  til	  

að	   leita	   í	   áfengis-‐	   og	   vímuefni	   og	   liggur	   því	   rót	   afbrota	   aðeins	   að	   hluta	   í	  

fíkniefnaneyslunni	  sjálfri	  (Þórólfur	  Þórlindsson	  og	  fl.,	  1998:	  Margrét	  Valdimarsdóttir	  

og	  Jón	  Gunnar	  Bernburg,	  2007).	  Til	  þess	  að	  ná	  utan	  um	  hversu	  stór	  fíkniefnavandinn	  

er	   orðinn	   hér	   á	   landi	   verða	   næst	   að	   skoðaðar	   tölur	   ríkislögreglustjóra	   yfir	   tíðni	  

fíkniefnabrota	  síðustu	  ára.	  

	  

2.5 Fíkniefnabrot á Íslandi	  

Opinber	  skráning	  og	  varðveisla	  gagna	  yfir	  afbrot	  á	  sér	  ekki	   langa	  sögu	  hér	  á	   landi.	  

Samskráning	  lögregluskýrslna	  um	  allt	  land	  hófst	  ekki	  fyrr	  en	  með	  stofnun	  embættis	  

ríkislögreglustjóra	  árið	  1997.	  Árið	  eftir	  birti	  ríkislögreglustjóri	  fyrstu	  ársskýrsluna	  yfir	  

afbrotatölfræði	   fyrir	   landið	   allt.	   Þá	   var	   loksins	   hægt	   að	  nálgast	   gögn	   yfir	   fjölda	  og	  

tegundir	   afbrota	   á	   landsvísu	   (Ríkislögreglustjórinn,	   2009).	   Þökk	   sé	   þessari	   þróun	  

hefur	   loksins	   verið	   hægt	   að	   rannsaka	   afbrot	   á	   Íslandi	  markvisst	   og	   skoða	   þróun	   í	  

þeim	  málum	   til	   að	   gagnast	   samfélaginu	   í	   opinberri	   stefnumótun.	   Þessi	   gögn	   gera	  

okkur	  einnig	  kleift	  að	  setja	  afbrotatíðni	  hér	  á	  landi	  í	  stærra	  samhengi	  og	  bera	  hana	  

saman	  við	  önnur	  lönd	  (Helgi	  Gunnlaugsson,	  2008).	  	  

Í	   dag	   gefur	   embætti	   ríkislögreglustjóra	   á	   hverju	   ári	   út	   samantekt	   á	  

afbrotatölfræði	   fyrir	   landið	   í	   heild	   sinni	   það	   tiltekna	   ár	   og	   birtir	   í	   skýrslu	   inni	   á	  

tölfræðivef	   heimasíðu	   lögreglunnar	   og	   er	   aðgengileg	   öllum.	   Þessi	   gögn	   byggja	   á	  

fjölda	  brota	   sem	   tilkynnt	  eru	   til	   lögreglu.	   Frá	  því	   að	  þessar	  mælingar	  hófust	  hefur	  

flokkur	  fíkniefnabrota	  alltaf	  verið	  til	  staðar	  þó	  hann	  hafi	  tekið	  breytingum	  í	  gegnum	  

árin.	   Embætti	   ríkislögreglustjóra	   skiptir	   fíkniefnabrotum	   í	   dag	   í	   fimm	   flokka	   í	  

tölfræðigögnum	   sínum.	   Þetta	   eru	   flutningur	   fíkniefna	   milli	   landa,	   framleiðsla	  

fíkniefna,	   sala	   og	  dreifing	   fíkniefna,	   varsla	   og	  meðferð	   ávana	  og	   fíkniefna	  og	   ýmis	  

fíkniefnabrot	   en	   undir	   þann	   flokk	   falla	   til	   dæmis	   tilvik	   þar	   sem	  minniháttar	  magn	  

fíkniefna	   finnst	   á	   víðavangi	   (Ríkislögreglustjórinn,	   2013).	   Hagstofa	   Íslands	   hefur	  

tekið	   saman	   tölfræði	   yfir	   fjölda	   skráðra	   afbrota	   á	   árunum	   1991	   til	   2013	   upp	   úr	  

gagnasafni	  ríkislögreglustjóra	  og	  hef	  ég	  útbúið	  súlurit	  yfir	  fjölda	  fíkniefnabrota	  þessi	  

ár	  út	  frá	  upplýsingum	  Hagstofunnar.	  

(Heimild:	  Hagstofa	  Íslands.	  Fjöldi	  skráðra	  afbrota	  1999-‐2013).	  

Mynd	  1.	  Heildarfjöldi	  fíkniefnabrota	  á	  árunum	  1999-‐2013.	  

	  

Á	  mynd	  1	  sést	  hvernig	  fíkniefnabrotum	  hefur	  almennt	  fjölgað	  á	  tímabilinu	  1999	  

til	   2013	   (Hagstofa	   Íslands,	   e.d.-‐a).	   Á	   tímabilinu	   2004	   til	   2008	   fækkuðu	  

fíkniefnabrotum	   um	   26%	   á	  meðan	   að	   skráð	   brot	   vegna	   fíkniefnaframleiðslu	   voru	  

aftur	   á	  móti	   406%	   fleiri	   árið	  2009	  heldur	  en	  að	  meðaltali	   á	   árunum	  2004	   til	   2009	  

(Ríkislögreglustjórinn,	  2009).	  	  

Í	  ljósi	  þessa	  þróunar	  á	  fíknefnabrotum	  á	  Íslandi	  er	  áhugavert	  að	  sjá	  hvernig	  hún	  

hefur	  haft	  áhrif	  á	  fangelsi	  á	  Íslandi	  í	  dag.	  Fangelsismálastofnun	  var	  stofnuð	  árið	  1989	  

en	   upplýsingar	   um	   starfsemi	   hennar	   auk	   ársskýrslna	   eru	   aðgengilegar	   á	   vefsíðu	  

stofnunarinnar	  (Fangelsismálastofnun,	  e.d.	  –b).	  Hagstofa	  Íslands	  hefur	  tekið	  saman	  

tölfræði	  yfir	  tilefni	  fangelsisvistar	  á	  Íslandi	  á	  árunum	  1981	  til	  2013	  upp	  úr	  gagnasafni	  

Fangelsismálastofnunar	  og	  hef	  ég	  útbúið	  súlurit	  yfir	  fjölda	  þeirra	  sem	  setið	  hafa	  inni	  

fyrir	   fíkniefnabrot	   miðað	   við	   heildarfjölda	   fanga	   þessi	   ár	   út	   frá	   upplýsingum	  

Hagstofunnar.	  

(Heimild:	  Hagstofa	  Íslands.	  Tilefni	  fangavistar	  1981-‐2013).	  

Mynd	  2.	  Hlutfall	   fanga	  sem	  að	  sitja	   inni	   fyrir	   fíkniefnabrot	  af	  heildarfjölda	   fanga	  á	  

árunum	  1981	  til	  2013.	  

	  

Á	   mynd	   2	   má	   sjá	   að	   hlutfall	   fanga	   sem	   sitja	   inni	   fyrir	   fíkniefnabrot	   af	  

heildarfjölda	  fanga	  á	  Íslandi	  hefur	  hækkað	  síðustu	  áratugi.	  Við	  upphaf	  mælinga	  árið	  

1981	  var	  hlutfall	   fanga	  sem	  sátu	   inni	  fyrir	   fíkniefnabrot	  11%	  af	  heildarfjölda	  fanga.	  

Árið	  1990	  var	  hlutfallið	  6%.	  Árið	  2000	  sátu	  fjórðungur	  fanga	  inni	  fyrir	  fíkniefnabrot	  

en	  þá	  hækkun	  má	  mögulega	   rekja	   til	   átaksins	   „Ísland	  án	  eiturlyfja	  árið	  2002“	   sem	  

yfirvöld	  hófu	  árið	  1997	  (Hagstofa	  Íslands,	  e.d.-‐b:	  Ríkisendurskoðun,	  2006).	  Árið	  2010	  

hafði	   hlutfallið	   hins	   vegar	   rokið	   upp	   en	   þá	   sátu	   ríflega	   þriðjungur	   inni	   fyrir	  

fíkniefnabrot	   á	   Íslandi	   og	   taldi	   fíkniefnabrotaflokkurinn	   þar	   með	   flesta	   fanga	   í	  

íslenskum	  fangelsum.	  Árið	  2013	  hafði	  hlutfallið	  lækkað	  en	  það	  var	  þá	  komið	  niður	  í	  

30,6%	  (Hagstofa	   Íslands,	  e.d.-‐b).	  Fangelsismálastofnun	  hefur	  ekki	  birt	   tölfræði	   fyrir	  

árið	   2014	   en	   í	   svari	   stofnunarinnar	   við	   fyrirspurn	   fréttaveitunnar	   Kjarnans	   um	  

fangelsismál	  á	  Íslandi	  kom	  fram	  að	  af	  þeim	  139	  sem	  sátu	  inni	  í	  íslenskum	  fangelsum	  

19.	   október	   árið	   2014	   voru	   42	   þeirra	   að	   afplána	   dóm	   fyrir	   fíkniefnabrot	   (Þórður	  

Júlíusson,	   2014).	   Þetta	   segir	   okkur	   að	   árið	   2014	   hafi	   um	   rúmlega	   fjórðungur	   af	  

heildarfjölda	   fanga	   setið	   inni	   fyrir	   fíkniefnabrot	   og	   er	   fíkniefnabrotaflokkurinn	   því	  

enn	  sá	  stærsti	  í	  fangelsum	  á	  Íslandi.	  

Þegar	   litið	   er	   yfir	   tölur	   ríkislögreglustjóra	   yfir	   afbrotatíðni	   er	   nauðsynlegt	   að	  

hafa	  í	  huga	  að	  þær	  eru	  ekki	  tæmandi	  þegar	  kemur	  að	  umfangi	  fíkniefna	  hér	  á	  landi.	  

Taka	   verður	   margar	   breytur	   til	   athugunar	   þegar	   litið	   er	   til	   tengsla	   fíkniefna	   og	  

afbrota	  en	  margt	  virðist	  benda	  til	  að	  þessar	  tölur	  séu	  að	  vanmeta	  ástandið.	  Í	  fyrsta	  

lagi	  er	  aðeins	  hluti	  allra	  afbrota	  sem	  eru	  framin	  tilkynnt	  til	  lögreglu	  en	  sú	  staðreynd	  

á	   hvergi	   betur	   við	   en	   þegar	   talað	   er	   um	   fíkniefnabrot.	   Fíkniefnabrot	   eru	   sjaldan	  

kærð	  til	   lögreglu	  og	  er	  það	  frumkvæðisvinnu	  lögreglu	  að	  þakka	  að	  slíkir	  glæpir	  séu	  

yfir	  höfuð	  að	  koma	  inn	  á	  borð	  til	  hennar.	  Aftur	  á	  móti	  gerir	  þessi	  staðreynd	  tölur	  yfir	  

tíðni	   fíkniefnabrota	  einnig	  óáreiðanlegar.	  Þær	  eru	  óstöðugar	  því	  þær	  sveiflast	  eftir	  

breyttum	   áherslum	   löggæslu	   og	   yfirvalda	   í	   upprætingu	   slíkra	   glæpa	   (Helgi	  

Gunnlaugsson,	  2008).	  	  

Í	  öðru	  lagi	  virðast	  fíkniefni	  tengjast	  mun	  fleiri	  afbrotum	  en	  þeim	  sem	  formlega	  

eru	   skráð	   sem	   fíkniefnabrot.	   Erlendur	   S.	   Baldursson	   afbrotafræðingur	   hjá	  

Fangelsismálastofnun	   staðfesti	   þetta	   í	   viðtali	   við	  Vísi	   (Langflest	   afbrot	   hér	   á	   landi	  

tengd	  áfengi	  og	   fíkniefnum,	  2011)	  en	  hann	  benti	  á	  að	  margir	  þeirra	   fanga	  sem	  að	  

sitja	   inni	   fyrir	   aðra	   glæpi	   en	   fíkniefnabrot	   eru	   í	   raun	   fíklar	   sjálfir.	   Rannsókn	   Jóns	  

Friðriks	  Sigurðsonar	  sálfræðings	  hjá	  Fangelsismálastofnun	  og	  Gísla	  H.	  Guðjónssonar	  

réttarsálfræðings	   (1994)	   á	   vímuefnaneyslu	   fanga	   á	   Íslandi	   fyrir	   afplánun	   rennir	  

stoðum	  undir	  þessa	  staðhæfingu	  en	  hún	  sýndi	  fram	  á	  að	  þrír	  af	  hverjum	  fjórum	  sem	  

þeir	   töluðu	   við	   voru	  undir	   áhrifum	  vímuefna	  þegar	  þeir	   frömdu	  glæpinn	   sem	  þeir	  

hlutu	  fangelsisdóminn	  fyrir.	  	  

Fíkniefni	  taka	  stóra	  sneið	  af	  „afbrotaköku“	  Íslands.	  Ríflega	  fjórðungur	  fanga	  sitja	  

inni	  vegna	   fíkniefnabrota	   (Þórður	   Júlíusson,	  2014)	  og	  margt	  bendir	   til	  að	  enn	   fleiri	  

fangar	  sem	  sitja	  inni	  fyrir	  aðra	  glæpi	  séu	  einnig	  viðriðnir	  fíkniefni	  sjálfir	  (Jón	  Friðrik	  

Sigurðsson	   og	   Gísli	   H.	   Guðjónsson,	   1994).	   Spurningin	   sem	   situr	   eftir	   er	   hvort	   að	  

fangelsiskerfið	   á	   Íslandi	   er	   í	   stakk	   búið	   til	   þess	   að	   geta	   tekist	   á	   við	   þennan	  

fíkniefnavanda	   sem	  hefur	  þróast	   í	   samfélaginu	  og	  kristallast	   innan	  veggja	   fangelsa	  

hér	  á	  landi.	  

	  

2.6 Úrræði fyrir fanga 

Þegar	   einstaklingur	   brýtur	   lög	   samfélags	   þykir	   eðlilegt	   að	   hann	   sæti	   refsingu	   en	  

hverju	  samfélagið	  vill	  ná	  fram	  með	  refsingunni	  er	  ekki	  alltaf	  ljóst.	  Vestræn	  þjóðfélög	  

hafa	   flest	   tileinkað	   sér	   stefnu	   innan	   fangelsa	   sinna	   sem	   snýr	   að	   betrunarvist	   við	  

fullnustu	   refsidóma.	   Með	   betrunarvist	   er	   einstaklingum	   gefinn	   kostur	   á	   að	   nýta	  

afplánun	  sína	  uppbyggilega	  og	  þeir	  studdir	  í	  viðleitni	  sinni	  til	  að	  bæta	  líf	  sitt	  svo	  þeir	  

geti	  snúið	  aftur	  til	  samfélagsins	  sem	  betri	  einstaklingar.	  Betrunarvist	  minnkar	  þannig	  

líkur	  á	  því	  að	  einstaklingur	  taki	  upp	  sömu	  ólöglegu	  iðju	  líkt	  og	  fyrir	  afplánun	  og	  er	  því	  

þjóðhagslega	  hagkvæm	  (Ríkisendurskoðun,	  2010).	  

Árið	   2004	   var	   samþykkt	   á	   fundi	   með	   dómsmálaráðherra	   að	  

Fangelsismálastofnun	   ríkisins	   setti	   formlega	   fram	   markmið	   stofnunarinnar	  

(Fangelsismálastofnun,	   2004).	   Í	   kjölfarið	   voru	   sett	  ný	   lög	  um	   fullnustu	   refsinga	  nr.	  

49/2005	   sem	   tóku	   við	   af	   lögum	   nr.	   48/1988	   um	   fangelsi	   og	   fangavist.	   Nýju	   lögin	  

höfðu	   nýju	   markmið	   Fangelsismálastofnunar	   að	   leiðarljósi	   sem	   leggja	   sérstaka	  

áherslu	   á	   betrun	   fanga	   (Ríkisendurskoðun,	   2010).	   Þessi	  markmið	   eru	   aðgengileg	   í	  

skýrslu	  Fangelsismálastofnunarinnar	  á	  vefsíðu	  hennar:	  

	  

Fangelsismálastofnun	   telur	   mikilvægt	   að	   sett	   verði	   þau	   markmið	   að	  

föngum	   verði	   tryggð	   örugg	   og	   vel	   skipulögð	   afplánun,	   að	  mannleg	   og	  

virðingarverð	   samskipti	   verði	   höfð	   í	   fyrirrúmi	   og	   að	   fyrir	   hendi	   verði	  

aðstæður	  og	  umhverfi	  sem	  hvetur	  fanga	  til	  að	  takast	  á	  við	  vandamál	  sín.	  

Til	   að	   ná	   fram	   þessum	   markmiðum	   þarf	   að	   setja	   fram	  

einstaklingsmiðaða	   áætlun	   um	   framvindu	   afplánunarferils	   sérhvers	  

fanga	   í	   upphafi	   refsivistar.	   Áætlun	   þessi	   fæli	   í	   sér	   þætti	   eins	   og	  

áhættumat,	   meðferðarþörf,	   mat	   á	   getu	   til	   náms	   og/eða	   vinnu,	  

sálfræðilegan,	   félagslegan	  og	   annan	   stuðning.	   Eftir	   þessari	   áætlun	   yrði	  

síðan	  unnið	  með	  viðkomandi	  fanga	  á	  afplánunartímanum	  af	  menntuðu	  

og	  þjálfuðu	  starfsfólki	  og	  áætlunin	  endurskoðuð	  reglulega.	  Þegar	  kemur	  

að	   lokum	   afplánunar	   viðkomandi	   yrði	   stuðlað	   að	   því,	   í	   samvinnu	   við	  

fangann,	  að	  hann	  ætti	   fastan	  samastað,	  hefði	  góð	   tengsl	  við	   fjölskyldu	  

og/eða	  vini,	  kynni	  að	  leita	  sér	  aðstoðar	  og	  næði	  að	  fóta	  sig	  í	  samfélaginu	  

(Fangelsismálastofnun,	  2004,	  bls.	  1-‐2).	  

	  

	   Í	  skýrslunni	  eru	  ekki	  aðeins	  rædd	  markmið	  stofnunarinnar	  heldur	  einnig	  hvaða	  

breytingum	  fangelsiskerfið	  þarf	  að	  taka	  til	  þess	  að	  ná	  þessum	  settu	  markmiðum.	  Þar	  

er	  mesta	   áherslan	   lögð	   á	   að	   byggja	   upp	   traust	   endingargóð	  úrræði	   í	   fangelsum	  á	  

Íslandi	   sem	   séu	   sérstaklega	   unnin	   með	   þá	   fanga	   í	   huga	   sem	   þurfa	   hvað	   mest	   á	  

aðstoðinni	  að	  halda.	  Það	  eru	  þeir	  fangar	  sem	  eiga	  við	  vímuefnavanda	  að	  stríða	  eða	  

kljást	  við	  andleg	  eða	  geðræn	  vandamál	  oft	  samhliða	  vímuefnavanda.	  Í	  skýrslunni	  er	  

tekið	   fram	   að	   neysla	   fíkniefna	   og	   afbrot	   fari	   oft	   saman	   og	   því	   eiga	   þessi	  

meðferðarúrræði	  ekki	  aðeins	  að	  bæta	  líf	  þeirra	  fanga	  með	  fíkniefnavanda	  sem	  nýta	  

sér	   þau	   heldur	   eigi	   þau	   einnig	   að	   draga	   úr	   endurkomu	   þeirra	   í	   fangelsi.	   Skýrslan	  

leggur	  helst	   til	  að	  boðið	  verði	  upp	  á	  afeitrun	   fyrir	  þessa	   fanga	  strax	  við	   innkomu	   í	  

fangelsi	  sem	  sé	  í	  umsjón	  fagaðila	  sem	  kunna	  til	  verka	  og	  að	  vímuefnameðferð	  verði	  

komið	  á	  á	  vímuefnalausri	  deild	  innan	  fangelsanna	  (Fangelsismálastofnun,	  2004).	  

Við	   útgáfu	   skýrslunnar	   árið	   2004	   voru	   úrræði	   fyrir	   þessa	   einstaklinga	   af	  

skornum	  skammti	  en	  föngum	  með	  vímuefnavanda	  bauðst	  aðeins	  að	  sækja	  tíma	  hjá	  

sálfræðingi	  og	  að	  ljúka	  síðustu	  sex	  vikum	  af	  afplánun	  sinni	  í	  vímuefnameðferð	  utan	  

fangelsisins.	   Í	   lok	   skýrslunnar	   er	   tekið	   fram	   að	   föngum	   sem	   eiga	   við	  

vímuefnavandamál	   að	   stríða	   hafi	   fjölgað	   samhliða	   því	   að	   sífellt	   fleiri	   eru	   dæmdir	  

fyrir	   fíkniefnabrot	   og	   að	   þörfin	   fyrir	   skilvirkari	   meðferðarúrræði	   hafi	   aldrei	   verið	  

meiri	  og	  að	  hún	  eigi	  aðeins	  eftir	  að	  stækka	  (Fangelsismálastofnun,	  2004).	  

2.6.1 Fangelsið Litla-Hraun  

Til	   þess	   að	   fá	   sem	   raunhæfustu	   mynd	   af	   stöðu	   fíkniefna	   og	   meðferðarúrræða	   í	  

fangelsum	  á	  Íslandi	  er	  Fangelsið	  Litla-‐Hraun	  besta	  fordæmið	  þar	  sem	  það	  er	  stærsta	  

fangelsið	   á	   Íslandi	   og	   hýsir	   flesta	   fanga	   hverju	   sinni.	   Litla-‐Hraun	   var	   stofnað	   árið	  

1929	  og	  er	  staðsett	  á	  Eyrarbakka.	  Frá	  stofnun	  þess	  hefur	  í	  áföngum	  verið	  byggt	  við	  

það	  þau	  níu	  hús	  sem	  fangelsið	  samanstendur	  af	  í	  dag	  en	  nýjasta	  húsið	  er	  frá	  árinu	  

2005.	  Fangelsið	  rúmar	  86	  fanga	  hverju	  sinni	  í	  gæsluvarðhalds-‐	  og	  almennum	  klefum	  

sínum	   (Fangelsismálastofnun,	   e.d.	   -‐a).	  Nýting	   á	   rýminu	   á	   Litla-‐Hrauni	   hefur	   aukist	  

jafnt	   og	   þétt	   undanfarin	   ár	   en	   frá	   árinu	   2008	   hefur	   nýtingin	   verið	   yfir	   90%	  

(Fangelsismálastofnun,	  2009:	  Fangelsismálastofnun,	  2014).	  	  

	   Við	  Litla-‐Hraun	  starfa	  55	  starfsmenn	  en	  þar	  af	  eru	  46	  fangaverðir	  sem	  sjá	  um	  að	  

vakta	  ganga,	  verkstjórn	  með	  vinnu	  fanganna	  innan	  fangelsisins,	  heimsóknartíma	  og	  

eftirlit	   með	   vöru-‐	   og	   fangaflutningum.	   Í	   fangelsinu	   er	   íþróttahús,	   líkamsrækt,	  

bókasafn,	  billiardborð	  og	  fönduraðstaða	  sem	  fangar	  geta	  nýtt	  sér	  til	  afþreyingar.	  Að	  

auki	  er	  fótboltavöllur,	  körfuboltaaðstaða	  og	  göngustígur	  á	  lóð	  fangelsisins	  sem	  eru	  

föngum	  aðgengilegir	  á	   tilsettum	  útivistartíma	  þeirra.	  Fangar	  eru	  hvattir	   til	  þess	  að	  

stunda	  annað	  hvort	  nám	  eða	  vinnu	  á	  meðan	  afplánun	  þeirra	  stendur	  en	  þau	  er	  lögð	  

að	   jöfnu	   og	   fá	   fangar	   laun	   fyrir	   ástundun	   hvoru	   tveggja	   samkvæmt	   gjaldskrá	  

reglugerðar	  um	  fullnustu	  refsinga	  nr.	  961/2005	  (Fangelsismálastofnun,	  e.d.	  -‐a).	  	  Sú	  

vinna	  sem	  er	  í	  boði	  fyrir	  fanga	  innan	  fangelsisins	  er	  margvísleg	  en	  þar	  er	  til	  að	  nefna	  

bílaþvottastöð,	   vörubrettasmiðja,	   númeraplötugerð	   og	   þvottahús	   (Umboðsmaður	  

Alþingis,	  2013).	  	  

	   Á	   Litla-‐Hrauni	   geta	   fangar	   bæði	   fengið	   staðbundna	   kennslu	   í	   umsjón	  

Fjölbrautaskólans	   á	   Suðurlandi	   og	   sótt	   fjarnám	   á	   framhalds-‐	   og	   háskólastigi	  

(Umboðsmaður	  Alþingis,	  2013).	  Náms-‐	  og	  starfsráðgjafi	   fangelsa	  kemur	   í	   fangelsið	  

einu	  sinni	  í	  viku	  en	  hann	  hóf	  störf	  árið	  2008.	  Frá	  ráðningu	  hans	  hefur	  brottfall	  fanga	  

úr	   námi	   minnkað	   ásamt	   því	   að	   námsárangur	   hefur	   batnað	   (Ríkisendurskoðun,	  

2010).	  Skólaárið	  2013	  til	  2014	  var	  slegið	  aðsóknarmet	   í	  menntun	   innan	  fangelsa	  á	  

Íslandi	  en	  68	  fangar	  stunduðu	  nám	  á	  Litla-‐Hrauni	  og	  Sogni	  á	  haustönn	  og	  70	  fangar	  

á	  vorönn	  (Fangelsismálastofnun,	  e.d.	  -‐c).	  	  

2.6.1.1 Meðferðarúrræði í Fangelsinu Litla-Hrauni  

Á	   Litla-‐Hrauni	   hefur	   stuðningur	   við	   fanga	   með	   vímuefnavanda	   tekið	   nokkrum	  

breytingum	  frá	  því	  að	  skýrsla	  Fangelsismálastofnunar	  ríkisins	  kom	  út	  árið	  2004	  sem	  

reifuð	  var	  hér	  að	  ofan.	  Eftir	  margra	  ára	  baráttu	  fangelsisins	  um	  fjárframlög	  var	  loks	  

opnuð	   meðferðardeild	   á	   einum	   gangi	   þess	   12.	   nóvember	   árið	   2007	   en	   slík	   deild	  

hefur	   lengi	   verið	   talin	   sjálfsagður	   liður	   í	   úrræðum	   fyrir	   fanga	   í	   fangelsiskerfi	  

nágrannalanda	   okkar	   (Fangelsismálastofnun,	   e.d.	   –d).	   Ljóst	   er	   að	   slíkt	  

meðferðarúrræði	  var	  löngu	  orðið	  tímabært	  en	  Valtýr	  Sigurðsson	  fangelsismálastjóri	  

fullyrti	  árið	  2006	   í	   viðtali	   við	  Tímamót,	   fréttablað	   fanga	  á	  Litla-‐Hrauni,	  að	  um	  70%	  

fanganna	  ættu	  við	  fíkniefna-‐	  og	  áfengisvanda	  að	  stríða	  (Afstaða,	  2006).	  

	  

Tilgangur	   slíkrar	   deildar	   er	   fyrst	   og	   fremst	   sá	   að	   veita	   einstaklingum,	  

sem	   vilja	   vera	   án	   vímuefna,	   tækifæri	   til	   að	   dveljast	   á	   deild,	   þar	   sem	  

yfirlýstur	   vilji	   allra	   fanga	   sem	   þar	   dveljast,	   er	   að	   nota	   ekki	   vímuefni.	  

Jafnframt	   að	   þeir	   fái	   stuðning	   og	   aðhald	   til	   að	   vera	  

vímuefnalausir.	  Aðhald	   og	   stuðningur	   við	   þá	   sem	   vistast	   á	  

meðferðardeildinni	   felst	   fyrst	   og	   fremst	   í	   því	   að	   veita	   fræðslu	   og	  

stuðning	  varðandi	  vandamál	  og	  skaðsemi	  fíkniefnaneyslu,	  erfiðleika	  sem	  

fylgja	  slíkri	  neyslu	  og	  síðast	  en	  ekki	  síst	  fræðsla	  um	  það	  hvernig	  á	  að	  lifa	  

lífinu	  án	  vímuefna	  (Fangelsismálastofnun,	  e.d.	  –d).	  

	  

	   Í	  upphafi	  var	  gangurinn	  aðeins	  hugsaður	  sem	  tilraunaverkefni	  til	  sex	  mánaða	  en	  

eftir	   að	   góður	   árangur	   hans	   kom	   í	   ljós	   ákváðu	   þáverandi	   dóms-‐	   og	  

kirkjumálaráðherra	   og	   heilbrigðisráðherra	   að	   undirrita	   samning	   árið	   2008	   sem	  

tryggði	  áframhaldandi	  starfsemi	  meðferðargangsins	  (Samningur	  um	  meðferðargang	  

á	   Litla-‐Hrauni,	   2008).	   Fyrst	   voru	   aðeins	   sérþjálfaðir	   fangaverðir	   frá	  

Fangelsismálastofnun	  sem	  unnu	  á	  meðferðardeildinni	  en	  í	  dag	  starfa	  þar	  menntaðir	  

meðferðarfulltrúar	  sem	  eru	  föngunum	  innan	  handar.	  Á	  ganginum	  er	  rými	  fyrir	  ellefu	  

einstaklinga	   og	   geta	   allir	   fangar	   sótt	   um	   vistun	   á	   honum	   að	   uppfylltum	   þeim	  

skilyrðum	  sem	  gilda	  á	  ganginum	  (Fangelsismálastofnun,	  e.d.	  –d).	  Þessi	   skilyrði	  eru	  

að	   skila	   af	   sér	   þvagsýni	   fyrir	   flutning	   á	   ganginn,	   sækja	   AA	   (e.	   Alchoholics	  

Anonymous)	  eða	  NA	  (e.	  Narcotics	  Anonymous)	  fundi	  og	  að	  fylgja	  þeim	  reglum	  sem	  

gilda	  á	  ganginum.	  Þessar	   reglur	   fela	  meðal	  annars	   í	   sér	  kröfu	  um	  að	  einstaklingur	  

stundi	  annað	  hvort	  nám	  eða	  vinnu	  á	  meðan	  hann	  er	  vistaður	  á	  deildinni	  og	  að	  hann	  

þurfi	   að	   gefa	   þvagsýni	   oftar	   en	   gengur	   og	   gerist	   innan	   fangelsisins	  

(Fangelsismálastofnun,	  e.d.	  -‐e).	  Búseta	  fanga	  á	  ganginum	  eru	  þrír	  mánuðir	  en	  eftir	  

þann	  tíma	  er	  staða	  þeirra	  skoðuð	  og	  metið	  hvort	  áframhaldandi	  vistunar	  á	  deildinni	  

sé	  þörf	  (Fangelsismálastofnun,	  e.d.	  –d).	  	  

	   Í	  dag	  starfa	  tveir	  félagsráðgjafar	  og	  tveir	  sálfræðingar	  hjá	  Fangelsismálastofnun	  

en	  þeir	  koma	  á	  Litla-‐Hraun	  og	  eru	  með	  viðtöl	  þrisvar	  í	  viku	  með	  þeim	  föngum	  sem	  

að	   þurfa	   á	   sérfræðiaðstoð	   þeirra	   að	   halda	   (Fangelsismálastofnun,	   e.d.	   –e).	   Slíkan	  

fund	   þarf	   venjulega	   að	   panta	  með	  nokkra	   vikna	   fyrirvara	   vegna	   anna	   hjá	   þessum	  

aðilum	  (Ríkisendurskoðun,	  2010).	  Aðgengi	  geðsjúkra	  fanga	  að	  þjónustu	  geðlækna	  er	  

takmarkað.	   Ef	   fangi	   óskar	   eftir	   slíkri	   þjónustu	   þarf	   hann	   fyrst	   að	   hitta	  

fangelsislækninn	  og	  koma	  því	  á	   framfæri	  við	  hann.	  Læknir	  Fangelsismálastofnunar	  

kemur	   aftur	   á	   móti	   aðeins	   einu	   sinni	   til	   tvisvar	   í	   viku	   á	   Litla-‐Hraun	  

(Fangelsismálastofnun,	   e.d.	   –e).	  Að	  auki	   fá	   geðsjúkir	   fangar	   sem	  eru	   í	   afplánun	   til	  

styttri	   tíma	  ekki	   geðmat	  vegna	  þess	  hve	  kostnaðarsamt	  það	  er	  og	  hljóta	  því	   enga	  

meðferð	  á	  meðan	  að	  afplánun	  þeirra	  stendur.	  Skýrsla	  Ríkisendurskoðunar	  frá	  árinu	  

2010	  á	  skipulagi	  og	  úrræðum	  í	   fangelsismálum	  fullyrðir	  að	  þessi	   fjöldi	  sérfræðinga	  

fullnægi	  ekki	  þeim	  skilyrðum	  sem	  gerðar	  eru	  til	  betrunar	  fanga	  í	  lögum	  um	  fullnustu	  

refsinga	  nr.	  49/2005.	  

3 Aðferðafræði 

3.1 Markmið rannsóknar og rannsóknarspurningar 

Rannsóknin	  er	  um	  fíkniefni	  og	  meðferðarúrræði	  í	  Fangelsinu	  Litla-‐Hrauni.	  Tilgangur	  

hennar	   er	   að	   skoða	   hvað	   fangelsismálayfirvöld	   eru	   að	   gera	   til	   að	   draga	   úr	   neyslu	  

fíkniefna	   innan	   fangelsisins	   og	   hvort	   að	   neytendur	   efnanna	   eigi	   eitthvað	  

sameiginlegt	  með	  hver	  öðrum	  sem	  gæti	  skýrt	  vímuefnavanda	  þeirra.	  Rannsókninni	  

er	   enn	   fremur	   ætlað	   að	   varpa	   ljósi	   á	   upplifun	   fanga	   af	   bæði	   fíkniefnum	   og	  

meðferðarúrræðum	  innan	  fangelsisins.	  	  

Rannsóknarspurningarnar	  eru	  þrjár:	  

I. Hver	   er	   reynsla	   starfsmanna	   og	   fyrrverandi	   fanga	   af	   fíkniefnum	   á	   Litla-‐

Hrauni?	  

II. Hver	   er	   upplifun	   starfsmanna	   og	   fyrrverandi	   fanga	   á	   Litla-‐Hrauni	   af	   þeim	  

úrræðum	   sem	   í	   boði	   eru	   fyrir	   þá	   fanga	   sem	  eiga	   við	   fíkniefnavandamál	   að	  

stríða?	  

III. Eiga	  þeir	  fangar	  sem	  neyta	  fíkniefna	  inni	  á	  Litla-‐Hrauni	  eitthvað	  sameiginlegt	  

með	  hver	  öðrum?	  

	  

3.2 Rannsóknaraðferð og þátttakendur 

Í	   rannsókninni	   er	   leitast	   við	   að	   svara	   fyrrgreindum	   rannsóknarspurningum	   með	  

eigindlegum	  rannsóknaraðferðum	  en	  slíkar	  aðferðir	  fela	  í	  sér	  að	  öðlast	  skilning	  á	  því	  

hvaða	  merkingu	  fólk	  leggur	  í	  ákveðna	  hluti	  (Flick,	  2014).	  Eigindleg	  rannsóknaraðferð	  

hentar	  vel	  fyrir	  viðfangsefni	  þessarar	  rannsóknar	  þar	  sem	  leitast	  er	  við	  að	  fá	  reynslu	  

og	  upplifanir	   viðmælanda	  sem	  bæði	   starfa	  á	   Litla-‐Hrauni	  og	  einstaklinga	   sem	  hafa	  

afplánað	  þar.	  Að	   fá	   innsýn	   í	   upplifanir	   fyrrverandi	   fanga	   á	  meðan	  að	  dvöl	   þeirra	   í	  

fangelsinu	   stóð	   yfir	   er	   rannsókninni	   nauðsynleg.	   Fyrrverandi	   fangar	   á	   Litla-‐Hrauni	  

hafa	  sérstaka	  reynslu	  á	  bakinu	  og	  hafa	  aðra	  sýn	  á	  aðstæðum	  innan	  fangelsisins	  en	  

þeir	  sem	  starfa	  þar.	  	  

	   Rannsóknin	   byggir	   á	   hálfopnum	   viðtölum	   og	   fræðilegri	   heimildaleit.	  

Spurningalisti	   var	   notaður	   sem	   byggður	   var	   á	   þremur	   rannsóknarspurningum	  

rannsóknarinnar.	   Tekin	   voru	   viðtöl	   við	   forstöðumann	   Litla-‐Hrauns,	   báða	  

meðferðarfulltrúa	   fangelsisins,	   einn	   fangavörð	   og	   þrjá	   einstaklinga	   sem	   lokið	   hafa	  

afplánun	   í	   fangelsinu.	  Á	  meðan	  að	   rannsókninni	   stóð	  yfir	   fór	   rannsakandi	   tvisvar	   í	  

Fangelsið	  Litla-‐Hraun.	  Fyrri	  heimsóknin	  var	  5.	   febrúar	  2015	  en	  þá	  voru	  tekin	  viðtöl	  

við	  bæði	  forstöðumann	  fangelsisins	  og	  meðferðarfulltrúana.	  Seinni	  heimsóknin	  var	  

26.	   febrúar	   en	   þá	   fékk	   rannsakandi	   að	   skoða	   allt	   Litla-‐Hraun	   auk	   fangelsisins	   að	  

Sogni	   í	   fylgd	  með	   einum	  meðferðarfulltrúanna.	   Í	   þeirri	   heimsókn	   var	   einnig	   tekið	  

viðtal	  við	  einn	  fangavarðanna	  í	  fangelsinu.	  Þegar	  kom	  að	  því	  að	  fá	  viðmælendur	  sem	  

höfðu	  afplánað	  á	  Litla-‐Hrauni	  voru	  notaðir	  milliliðir	  rannsakanda	  til	  að	  nálgast	  þrjá	  

viljuga	  þátttakendur.	  Allir	  viðmælendur	  voru	  með	  mislanga	  dóma	  á	  bakinu	  og	  höfðu	  

allir	  setið	  inni	  fyrir	  ólíka	  glæpi.	  Viðmælendur	  áttu	  aftur	  á	  móti	  það	  sameiginlegt	  að	  

hafa	  oftar	  en	  einu	  sinni	  setið	  inni.	  Þessi	  viðtöl	  voru	  tekin	  26.	  febrúar,	  13.	  apríl	  og	  20.	  

apríl	  2015.	  

	  

3.3 Úrvinnsla gagna 

Öll	  viðtöl	   rannsóknarinnar	  voru	  tekin	  upp	  á	  hljóðupptökutæki	  og	  afrituð	   jafnóðum	  

og	  þau	  voru	  tekin.	  Við	  afritun	  viðtalanna	  var	  fyrrverandi	  föngum	  og	  fangaverði	  gefin	  

dulnefni	  til	  þess	  að	  svör	  þeirra	  yrðu	  ekki	  rekjanleg	  til	  þeirra	  og	  trúnaðar	  við	  þá	  gætt.	  

Við	  úrvinnslu	  viðtalanna	  var	  beitt	  opinni	  kóðun	  en	  þannig	  fékk	  raunveruleg	  merking	  

þeirra	  að	  koma	  í	  ljós	  og	  viðtalsramminn	  ekki	  sjálfkrafa	  gerður	  að	  þemum	  viðtalanna	  

(Flick,	  2014).	  	  

Eigindlegri	   rannsókn	   sem	   þessari	   fylgja	   alltaf	   kostir	   og	   gallar.	   Augljós	   kostur	  

rannsóknarinnar	  er	  að	  í	  viðtölunum	  var	  viðmælendum	  gefið	  tækifæri	  til	  að	  tjá	  sig	  og	  

leiða	   samtalið	   áfram.	   Þannig	   komu	   í	   ljós	   skoðanir	   og	   reynslur	   sem	   að	  megindleg	  

rannsókn	  hefði	  ekki	  getað	  mælt.	  Galli	  rannsóknarinnar	  er	  að	  þar	  sem	  aðeins	  er	  um	  

nokkur	   viðtöl	   að	   ræða	   er	   erfitt	   að	   byggja	   fullyrðingar	   á	   niðurstöðum	  

rannsóknarinnar.	   Rannsóknin	   endurspeglar	   aðeins	   dæmi	   úr	   raunveruleika	  

fíkniefnavandans	   á	   Litla-‐Hrauni.	   Að	   auki	   eru	   niðurstöður	   rannsóknarinnar	   túlkun	  

rannsakanda	   á	   svörum	   viðmælenda	   og	   því	   byggðar	   á	   huglægu	   mati.	   Í	   öllu	  

rannsóknarferlinu	   var	   rannsakandi	   þó	  meðvitaður	   um	  mikilvægi	   þess	   að	  hafa	   ekki	  

áhrif	  á	  niðurstöðurnar	  og	  leyfa	  gögnunum	  að	  tala	  sínu	  máli.	  

Við	   greiningu	   gagna	   rannsóknarinnar	   kom	   í	   ljós	   samræmi	   í	   mörgum	   svörum	  

viðmælenda.	  Þessi	  samsvörun	  var	  notuð	  til	  að	  skapa	  þemur	  með	  það	  fyrir	  augum	  að	  

finna	   sameiginlegar	   reynslur	   og	   viðhorf	   viðmælenda.	   Þemur	   í	   niðurstöðum	  

rannsóknarinnar	   eru:	   fíkniefnavandinn,	   bakgrunnur	   fanga	   og	   „það	   þarf	   að	   taka	   á	  

þessu	   batteríi“	   með	   undirþemunum:	   sinnuleysi	   stjórnvalda	   og	   „þessi	   aðstoð	   þarf	  

bara	  að	  ná	  lengra“.	  

	   Ef	   það	   kemur	   fram	   hik	   eða	   bið	   hjá	   viðmælenda	   í	   viðtölunum	   er	   það	   tilgreint	  

með	  þremur	  punktum	  “...”	  inn	  í	  tilvitnunum.	  Þegar	  hornklofi	  með	  þremur	  punktum	  

“[…]”	  er	  inn	  í	  tilvitnunum	  þýðir	  það	  að	  búið	  er	  að	  taka	  út	  texta	  sem	  gæti	  auðkennt	  

viðmælanda,	  eins	  og	  nöfn	  eða	  staðarheiti,	  eða	  eitthvað	  hefur	  komið	  fram	  sem	  ekki	  

skiptir	  máli	  fyrir	  rannsóknina.	  	  

4 Niðurstöður 

4.1 Fíkniefnavandinn á Litla-Hrauni 

Allir	  viðmælendur	  rannsóknarinnar	  voru	  sammála	  um	  að	  fíkniefni	  væru	  vandamál	  á	  

Litla-‐Hrauni.	   Mikið	   samræmi	   var	   í	   svörum	   þegar	   viðmælendur	   voru	   spurðir	   út	   í	  

hversu	   auðveldlega	   fangi	   gæti	   orðið	   sér	   úti	   um	   fíkniefni	   innan	   fangelsisins.	   Einn	  

fyrrverandi	  fanganna	  sagði:	  

	  

Þú	  kemst	  í	  fíkniefni	  hvenær	  sem	  þú	  vilt	  í	  fangelsi	  sérstaklega	  á	  Litla-‐Hrauni	  […]	  

flestir	  eru	  að	  nota	  eitthvað	  af	  og	  til.	  	  

	  

Fangavörður	  á	  Litla-‐Hrauni	  tók	  í	  sama	  streng	  og	  sagði:	  

	  

[…]	  ég	  er	  nokkuð	  viss	  um	  það	  að	  það	  er	  sko	  ekkert	  flóknara	  fyrir	  þessa	  menn	  að	  

verða	  sér	  úti	  um	  [fíkniefni]	  heldur	  en	  hinn	  almenna	  borgara	  hvað	  það	  snýst	  um.	  

	  

Einn	  meðferðarfulltrúi	  fangelsisins	  sagði	  einnig:	  

	  

Það	  eru	  alltaf	  einhver	   fíkniefni	   innan	   fangelsisins.	   Fíklar	  nota	   fíkniefni,	  það	  er	  

bara	  þannig.	  	  

	  

Þessar	   lýsingar	   koma	   allar	   heim	   og	   saman	   við	   fyrri	   rannsóknir	   um	   málefnið.	  

Vímuefnavandamál	  eru	  algeng	  meðal	  brotamanna	  (Margrét	  Sæmundsdóttir,	  2004:	  

Björgvin	  Heiðarr	  Björgvinsson,	  2014)	  og	  þessi	  vandamál	  virðast	  fylgja	  þeim	  í	  fangelsi.	  

Heimur	  fíkniefna	  í	  samfélaginu	  er	  hvergi	  áþreifanlegri	  en	  í	  fangelsi	  en	  eins	  og	  staðan	  

er	   í	   dag	   er	   stærsti	   hluti	   fanga	   sem	   sitja	   inni	   fyrir	   fíkniefnabrot	   (Þórður	   Júlíusson,	  

2014).	   Svör	   viðmælenda	   gefa	   einnig	   til	   kynna	   að	   fíkniefnavandinn	   sé	   orðinn	   svo	  

rótgróinn	   í	   samfélaginu	  sem	  og	   í	   fangelsinu	  að	  orðið	  sé	  um	  ákveðna	  menningu	  að	  

ræða.	   Viðmælendur	   lýstu	   þeim	   einstaklingum	   sem	   viðriðnir	   eru	   fíkniefni	   sem	  

einskonar	  samfélagi.	  Forstöðumaður	  Litla-‐Hrauns	  sagði:	  

	  

En	  þetta	  er	  ótrúlega	  svona	  sérstakur	  heimur	  því	  að	  það	  þekkja	  allir	  alla	  hérna	  

og	  vita	  allt	  um	  alla.	  

	  

Svör	  annarra	  viðmælenda	  voru	  á	  sömu	  nótum:	  

	  

[…]	   en	   þá	   eru	   alltaf	   einhverjir	   sem	   skulda	   einhverjum	   sem	   eru	   látnir	   koma	  

þessu	  í	  gegn	  í	  heimsóknum.	  	  

	  

Og	  það	  er	  ótrúlegt	  sko.	  Ég	  held	  að	  ég	  hafi	  ekki	  upplifað	  það	  að	  maður	  sem	  að	  

kemur	   hér	   inn	   vegna	   fíkniefna	   eða	   fíkniefnatengdra	   brota	   að	   hann	   eigi	   ekki	  

kunningja	  sko	  marga	  í	  fangelsinu	  fyrir.	  

	  

[…]	   í	   þeirra	   tilfellum	   sem	   að	   eru	   ekki	   í	   þessum	   heimi	   sko	  

undirheimaheiminum...	  hérna	  þeir	  eru	  voðalega	  einangraðir.	  	  

	  

Hugmyndin	   um	   „fíkniefnaheim“	   eiga	   vel	   við	   kenningar	   Edwin	   Sutherland	   um	  

félagsnám.	   Sutherland	   taldi	   frávikshegðun	   lærast	   og	   viðhaldast	   í	   samskiptum	   við	  

aðra	   sem	   stunda	   frávikshegðun	   (Sutherland,	   1939).	   Í	   afbrota-‐	   og	  

fíkniefnaundirheimunum	   er	   ekkert	   tiltökumál	   að	   brjóta	   lögin	   því	   engin	   virðing	   er	  

borin	   fyrir	  þeim.	  Fíkniefnaneysla	  og	  önnur	  brot	   tengd	   fíkniefnum	  eru	   réttlætt	   sem	  

jákvæð	  og	  eðlileg:	  

	  

[…]	  þeir	   sem	  eru	  mikið	   í	  og	  úr	   fangelsum	  og	  mikið	  að	  brjóta	  af	   sér.	  Þetta	  eru	  

sem	   sagt	   fólk	   sem	  á	   við	   vanda	   að	   stríða.	   Það	   tekur	  meiri	   áhættur...	   gerir	   sér	  

ekki	  grein	  fyrir	  afleiðingunum.	  

[…]	  fíklar	  eru	  rosa...	  þú	  veist	  þeir	  eru	  að	  hugsa	  um	  það	  24/7	  hvernig	  þeir	  geta	  

leikið	  á	  kerfið	  til	  að	  koma	  efnunum	  inn.	  	  

	  

4.2 Bakgrunnur fanga á Litla-Hrauni 

Bakgrunnur	   fanga	   kom	   iðulega	   upp	   í	   viðtölunum	   í	   sambandi	   við	   fíkniefnaneyslu	  

innan	  fangelsisins.	  Flestir	  voru	  sammála	  um	  að	  fíkniefnaneysla	  væri	  eins	  útbreidd	  og	  

raun	   ber	   vitni	   innan	   fangelsisins	   vegna	   þess	   að	   flestir	   fanganna	   glímdu	   við	  

vímuefnavandamál	  áður	  en	  þeir	  hófu	  afplánun.	  Viðmælendur	  rannsóknarinnar	  sem	  

eru	  fyrrverandi	  fangar	  sögðu	  meðal	  annars:	  

	  

[…]	  þú	  veist	  þetta	  er	  meirihluti	   fólk	  sem	  er	   í	  neyslu...	  er	  og	  var.	  Flestir	  eru	  þá	  

enn	  í	  neyslu	  á	  meðan	  þeir	  eru	  í	  fangelsi	  og	  komast	  auðveldlega	  upp	  með	  það.	  

	  

Meirihluti	  allra	  fanga	  á	  Íslandi	  eru	  þeir	  sem	  að	  eru	  eða	  voru	  í	  neyslu.	  Það	  segir	  

sig	  bara	  sjálft	  sko.	  	  

	  

Það	   er	   bara	   misjafnt	   þeir	   sem	   eru	   stórtækir	   í	   þessu	   nota	   yfirleitt	   ekki	   inn	   í	  

fangelsum	  en	  þeir	  sem	  eru	  í	  smáglæpum	  og	  með	  smádóma	  eru	  yfirleitt	  alltaf	  í	  

bullandi	  neyslu	  og	  gera	  hvað	  sem	  er	  fyrir	  efnin	  inni.	  	  

	  

Það	  er	  sterkt	  viðhorf	  meðal	  þeirra	  viðmælenda	  sem	  eru	  starfsmenn	  á	  Litla-‐Hrauni	  að	  

hegðun	   og	   neysla	   fanganna	   megi	   rekja	   til	   aðstæðna	   í	   bakgrunni	   þeirra.	   Þeir	  

viðmælendur	  töluðu	  aldrei	  um	  „skemmd	  epli“	  eða	  að	  sumir	  fangar	  séu	  bara	  svona	  

eða	  hinsegin	  heldur	  var	  alltaf	   skírskotun	   í	   vandamál	   fanganna	  sem	  að	   rekja	  mætti	  

hegðun	  þeirra	  til.	  Forstöðumaður	  fangelsisins	  sagði	  meðal	  annars:	  

Yfir	   50%	   fanga	   eru	   greindir	   með	   ADHD	   og	   þetta	   er	   náttúrulega	  meira	  menn	  

sem	  eru	  búnir	  að	  vera	  á	  lyfjum	  meira	  og	  minna	  frá	  unga	  aldri	   jafnvel	  og	  síðan	  

leiðast	  út	   í	  neyslu	  vegna	  þess	  að	  þeir	  eru	  útundan	  í	  skólakerfinu.	  Þeim	  er	  ekki	  

sinnt.	  

	  

Einstaklingar	   sem	   að	   eiga	   sér	  margir	   hverjir	   afar	   erfiða	  æsku.	   Skeytingarleysi	  

samfélagsins	   langt	   fram	   eftir	   aldri	   leiðir	   þá	   út	   í	   afbrot,	   neyslu	   og	   allt	   það	   og	  

allur	  pakkinn.	  Það	  er	  búið	  að	  misnota	  og	  fara	  illa	  með	  þá...	  þeirra	  flótti	  er	  dópið	  

fyrst	  og	  síðan	  er	  það	  bara	  sem	  sagt	  að	  ánetjast	  dópinu.	  

	  

[…]	   það	   er	   sjálfsagt	   að	   þessir	   einstaklingar	   sem	   að	   fá	   greiningar	   eða	   fá	   ekki	  

greiningar	  en	  eru	  með	  ADHD,	  einhverfu,	  athyglisbrest,	  hvatvísi	  sem	  að	  eru	  ekki	  

að	  plumma	  sig	  í	  skóla.	  Flosna	  upp	  úr	  eða	  kannski	  brotin	  heimili.	  Þó	  er	  það	  alls	  

ekki	  neitt	  endilega	   í	  öllum	   tilvikum.	  Og	  þá...	   fíknin	  nær	  þeim.	  Þá	  er	  þetta	   svo	  

erfitt.	  

	  

Meðferðarfulltrúar	   og	   einn	   fangavörður	   fangelsisins	   tóku	   í	   sama	   streng	   og	  

forstöðumaður	  þess	  og	  sögðu:	  

	  

[…]	  langsamlegasti	  stærsti	  hluti	  þeirra	  sem	  afplána	  dóma	  á	  Litla-‐Hrauni	  afplána	  

dóma	  af	  því	  þeir	  eiga	  við	  langvarandi	  vímuefnavandamál	  að	  stríða	  og	  einhvern	  

svona	  lífstíl	  tengdan	  því.	  

	  

Það	  eru	   jú	  fíkniefni	  sem	  að	  hafa	  komið	  mönnunum	  í	  þessa	  stöðu	  og	  ég	  hugsa	  

að	  það	  sé	  svona	  80%	  af	  öllum	  þeim	  mönnum	  sem	  hér	  gista	  á	  öllum	  tímum	  að	  

þeir...	  sem	  sagt	  vistin	  er	  afleiðingin.	  

	  

Ummæli	   starfsmanna	   Litla-‐Hrauns	   um	   bakgrunn	   fanganna	   eru	   í	   anda	  

taumhaldskenningar	   Hirschi	   en	   hún	   segir	   að	   ákveðnir	   þættir	   tengi	   einstakling	   við	  

samfélagið	   og	   viðhaldi	   ákveðnu	   taumhaldi	   þegar	   kemur	   að	   frávikshegðun.	   Þessir	  

þættir	  eru;	  geðtengsl,	  skuldbinding,	  þátttaka	  og	  viðhorf	  (Hirschi,	  1969).	  Bakgrunnur	  

fanga	  einkennist	  oft	  af	  glundroða.	  Þeir	  hafa	  margir	  aldrei	  náð	  að	  plumma	  sig	  í	  námi	  

og	   koma	   jafnvel	   af	   brotnum	   heimilum	   sem	   hefur	   ýtt	   undir	   fíkniefnaneyslu	   þeirra	  

(Margrét	   Sæmundsdóttir,	   2004:	   Björgvin	   Heiðarr	   Björgvinsson,	   2014).	   Rannsóknir	  

hér	  á	  landi	  hafa	  sýnt	  fram	  á	  mikilvægi	  sterkra	  tengsla	  við	  fjölskyldu	  og	  skuldbindingu	  

við	   nám	   þegar	   kemur	   að	   vímuefnaneyslu	   unglinga	   (Þórólfur	   Þórlindsson	   og	   fl.,	  

1998).	  

	  

4.3 „Það þarf að taka á þessu batteríi“ 

Rauði	  þráðurinn	  í	  öllum	  viðtölum	  rannsóknarinnar	  er	  óánægja	  með	  núverandi	  stöðu	  

mála	   innan	   fangelsiskerfisins.	   Bæði	   þeir	   viðmælendur	   sem	   eru	   starfsmenn	  

fangelsisins	  og	  fyrrverandi	  fangar	  nefndu	  ótal	  hluti	  sem	  þarfnast	  umbóta	  að	  þeirra	  

mati.	  

	  

4.3.1 Sinnuleysi stjórnvalda 

Af	  svörum	  forstöðumanns	  Litla-‐Hrauns,	  meðferðarfulltrúa	  þess	  og	  eins	  fangavarðar	  

má	  greina	  óánægju	  með	  áhugaleysi	  stjórnvalda	  á	  málefnum	  fanga.	  Vilji	  er	  fyrir	  hendi	  

af	  þeirra	  hálfu	   til	   að	   tækla	   fíkniefnavandann	  og	  bæta	  úrræði	   innan	   fangelsisins	  en	  

þeim	   skortir	   einfaldlega	   stuðning	   stjórnvalda	   og	   fjármagn	   til	   þess.	   Forstöðumaður	  

fangelsisins	  sagði:	  

	  

[…]	   ég	   vil	   ekki	   sjá	   að	   maður	   þurfi	   að	   betla	   um	   að	   meðferðarúrræði	   sé	  

reglubundinn	   hluti	   fangelsis	   heldur	   þegar	   að	   fangelsi	   er	   skipulagt	   eða	   það	   er	  

hugsað...	  þá	  séum	  við	  bara	  að	  ræða	  þetta	  sem	  algjörlega	  sjálfgefnum	  hlut.	  […]	  

en	  ekki	  að	  þetta	  sé	  svona	  eitthvert	  svona	  auka	  sem	  að	  sé	  eiginlega	   fyrir	  utan	  

allt	  hitt	  kerfið.	  

	  



  

33 

Námið	  og	   vinnan	  er	   það	   sem	  heldur	  mönnum	   frá	   fíkniefnaneyslu.	   Við	   höfum	  

ekki	  næga	  vinnu.	  	  

	  

Við	  erum	  með	  marga	  mjög	  veika	  sem	  eru	  veikir	  á	  geði.	  Og	  meira	  að	  segja	  menn	  

sem	   hafa	   á	   einum	   tíma	   verið	   dæmdir	   ósakhæfir	   og	   verið	   vistaðir	   á	  

réttargeðdeild	   en	   eru	   núna	   allt	   í	   einu	   sakhæfir	   og	   hérna	   eru	   komnir	   til	  

afplánunar	  og	  það	  fylgja	  því	  bara	  mjög	  mörg	  vandamál...	  að	  vera	  með	  geðsjúka	  

einstaklinga	  inn	  í	  fangelsi	  vistaða	  með	  öðrum.	  […]	  við	  höfum	  ekki	  sérmenntað	  

fagfólk	  til	  að	  fást	  við	  þá	  alla	  daga.	  Það	  er	  aldeilis	  ekki	  þannig	  sko.	  	  

	  

[…]	   það	   kostaði	   okkur	   baráttu	   að	   fá	   peninga	   fyrir	   meðferðarstarfinu	   inn	   í	  

fangelsið.	   Það	   viðhorf	   hefur	   verið	   ríkjandi	   annað	   hvort	   fer	   maður	   í	   meðferð	  

áður	  en	  hann	  fer	  í	  afplánun	  eða	  eftir.	  

	  

Ég	  vil	  bara	  sjá	  þetta	  breytast.	  Að	  þetta	  sé	  eins	  sjálfsagður	  hlutur	  eins	  og	  að	  hafa	  

fangavörð	  á	  vakt	  að	  meðferðarfulltrúi	  sé.	  Það	  vil	  ég	  sjá.	  

	  

Svör	   bæði	   fangavarðar	   og	   meðferðarfulltrúa	   Litla-‐Hrauns	   gefa	   einnig	   til	   kynna	  

óánægju	  við	  ástand	  mála	  innan	  fangelsisins	  en	  þau	  sögðu	  meðal	  annars:	  

	  

[…]	   það	   er	   krafa	   um	   rúmlega	   100%	   nýtingu	   á	   plássi.	   Það	   aftur	   hefur	   þá	  

afleiðingu	  í	  för	  með	  sér	  að	  það	  er	  verið	  að	  troða	  fólki	  inn	  á	  meðferðarganginn	  

sem	  að	  ekki	  á	  að	  vera	  þar	  í	  þeim	  eina	  tilgangi	  að	  fullnýta	  plássið...	  en	  um	  leið	  og	  

þú	  ert	  með	  einn	  óæskilegan	  ertu	  búinn	  að	  eyðileggja	  fyrir	  öllum	  hinum.	  

	  

En	  við	  getum	  verið	  að	  gera	  miklu	  betur.	  En	  til	  þess	  að	  gera	  mikið	  betur	  þá	  þarf	  

bara	   ákeðna	   viðhorfsbreytingu	   sko	   inn	   í	   fangelsiskerfinu	   og	   það	   þarf	  

náttúrulega	  aukið	  fjármagn	  í	  þetta.	  […]	  við	  spörum	  pening	  á	  því	  að	  eyða	  meiri	  

pening	   í	  þetta.	  Þú	  veist	   að	  vera	  með	  virkann	   fíkil	   í	   afbrotum	  út	   í	   samfélaginu	  

kostar	  meira	  heldur	  en	  að	  meðferða	  hann.	  Það	  verður	  alltaf	  þannig	  sko.	  	  

Ég	  meina	  það	  eru	   tveir	   starfandi	   félagsráðgjafar	   í	  öllu	   fangelsisbatteríinu.	  Það	  

eru	   tveir	   starfandi	   sálfræðingar	   í	   öllu	   fangelsisbatteríinu	  með	  mörg	   hundruð	  

skjólstæðinga	  á	  sinni	  könnu.	  Það	  gefur	  alveg	  auga	  leið	  að	  það	  verður	  ekki	  góð	  

þjónusta	  í	  boði.	  	  

	  

[…]	   ég	   er	   eiginlega	   þeirrar	   skoðunar	   að	   besta	   leiðin	   til	   að	   tækla	   þetta	   er	  

náttúrulega	  að	  bjóða	  upp	  á	  enn	  meiri	  þjónustu	  en	  verið	  er	  að	  bjóða	  upp	  á.	  

	  

Af	   þessum	   svörum	   starfsmanna	   Litla-‐Hrauns	   að	   dæma	   er	   ljóst	   að	  

Fangelsismálastofnun	  sé	  ekki	  að	  uppfylla	  markmið	  stofnunarinnar	  um	  betrunarvist	  

sem	  rædd	  voru	  hér	  ofar	  og	  er	  því	  að	  brjóta	  á	  lög	  um	  fullnustu	  refsinga	  nr.	  49/2005.	  

Markmið	  stofnunarinnar	  gera	  kröfu	  um	  að	  fyrir	  hendi	  séu	  aðstæður	  sem	  að	  hvetja	  

fanga	   til	   að	   taka	   á	   sínum	   málum.	   Stjórnvöldum	   hefur	   áður	   verið	   bent	   á	   stöðu	  

þessara	  mála	  innan	  Litla-‐Hrauns	  (Fangelsismálastofnun,	  2004,	  bls.	  1-‐2).	  	  

Í	   skýrslu	   Ríkisendurskoðunar	   frá	   árinu	   2010	   á	   skipulagi	   og	   úrræðum	   í	  

fangelsismálum	  kemur	  fram	  að	  ekki	  sé	  næg	  vinna	  í	  boði	  fyrir	  fanga	  á	  Litla-‐Hrauni	  og	  

imprað	  á	  mikilvægi	  þess	  að	  fangar	  geti	  stundað	  vinnu	  því	  að	  hún	  sé	  mikilvæg	  fyrir	  

betrun	  þeirra.	  Í	  þessari	  sömu	  skýrslu	  var	  jafnframt	  fullyrt	  að	  fjöldi	  sérfræðinga	  sem	  

störfuðu	  hjá	  Fangelsismálastofnun	  fullnægði	  ekki	  þeim	  skilyrðum	  sem	  gerðar	  eru	  til	  

betrunar	   fanga	   í	   lögum	  um	   fullnustu	   refsinga	   nr.	   49/2005.	   	   Þremum	  árum	   seinna	  

gerði	  þáverandi	  umboðsmaður	  Alþingis	  skýrslu	  um	  aðstæður	  á	  Litla-‐Hrauni	  þar	  sem	  

enn	  var	  sett	  út	  á	  of	  lítið	  framboð	  á	  vinnu	  fyrir	  fanga.	  Í	  skýrslunni	  var	  þeim	  tilmælum	  

beint	   til	   fangelsisyfirvalda	   að	   nauðsynlegt	   væri	   að	   auka	   framboð	   á	   vinnu	   innan	  

fangelsisins	   til	   að	   fullnægja	   lögum	   nr.	   49/2005	   um	   fullnustu	   refsinga.	   Í	   skýrslu	  

umboðsmanns	  Alþingis	  var	  sömuleiðis	  sett	  út	  á	  þá	  staðreynd	  að	  vistun	  geðsjúkra	  en	  

sakhæfra	   einstaklinga	   í	   fangelsinu	   fæli	   líklega	   í	   sér	   ómannúðlega	   eða	   vanvirðandi	  

meðferð	   gagnvart	   þeim.	   Var	   þeim	   tilmælum	   beint	   til	   velferðarráðherra,	  

innanríkisráðherra	   og	   fangelsismálastofnunar	   að	   þegar	   yrðu	   gerðar	   ráðstafanir	   á	  

geðheilbrigðisþjónustu	   fangelsisins	   sem	   samrýmist	   ástandi	   þeirra	   og	   þörfum.	  

(Róbert	  R.	  Spanó,	  2013).	  Árið	  2015	  hefur	   lítil	   framvinda	  orðið	   í	  þessum	  málum	  en	  

eins	   og	   sjá	   má	   af	   svörum	   viðmælenda	   er	   ekki	   næg	   vinna	   í	   boði	   í	   fangelsinu	   og	  

þjónusta	  við	  geðsjúka	  einstaklinga	  er	  ófullnægjandi.	  

	  

4.3.2 „Þessi aðstoð þarf bara að ná lengra“ 

Allir	  viðmælendur	  rannsóknarinnar	  voru	  sammála	  um	  að	  geri	  þurfi	  meira	  í	  úrræðum	  

fyrir	  fanga	  sem	  eigi	  við	  fíkniefnavanda	  að	  stríða.	  Ávinningur	  þess	  að	  reyna	  að	  snúa	  

við	  blaðinu	  er	  einfaldlega	  ekki	  nægur	  því	  það	  er	  svo	   lítið	  sem	  bíður	  eftir	  afplánun.	  

Það	  skortir	  samheldni	  í	  þjónustu	  við	  fanga	  með	  fíkniefnavanda	  innan	  fangelsisins	  og	  

út	   í	   samfélagið	   en	   eftirfylgni	   og	   aðstoð	   við	   þá	   fanga	   sem	   hafa	   nýtt	   sér	  

meðferðarúrræði	  þess	  eftir	  afplánun	  er	   lítil.	  Meðferðarfulltrúar	   fangelsisins	  þekkja	  

þennan	  vanda	  best	  en	  þau	  vinna	  á	  hverjum	  degi	  með	  þeim	  föngum	  í	  þessari	  stöðu.	  

Þeir	  sögðu	  meðal	  annars:	  

	  

Þessi	   aðstoð	   þarf	   bara	   að	   ná	   lengra.	   Þú	   veist	   veljum	   við	   það	   að	   koma	   inn	   í	  

meðferð	   einhvertímann	   í	   byrjun	   afplánunar	   að	   þá	   í	   mínum	   huga	   þarf	  

meðferðin	  einhvern	  veginn	  að	  ná	  yfir	  allt	  þetta	  tímabil.	  Og	  jafnvel	  út	  fyrir	  veggi	  

fangelsisins.	  Ekki	  bara	  að	  þú	  fáir	  þjónustu	  á	  meðan	  þú	  ert	  á	  Litla-‐Hrauni	  heldur	  

líka	   einhver	   sértæk	   þjónusta	   þegar	   þú	   ferð	   héðan...	   það	   sé	   svona	   samfella	   í	  

þessu	  starfi	  hérna	  alveg	  út	  fyrir	  veggi	  fangelsisins.	  	  

	  

Það	  á	  náttúrulega	  löngu	  áður	  en	  menn	  losna	  úr	  fangelsi	  að	  vera	  búið	  að	  búa	  til	  

einhverja	  brú	  milli	  fangelsiskerfisins	  og	  félagsþjónustunnar	  og	  fangelsiskerfisins	  

og	  atvinnugeirans.	  Ef	  þú	  tekur	  einstakling	  sem	  að	  er	  að	  losna	  út	  úr	  fangelsi	  og	  

segir	  honum	  að	  hann	  þurfi	  að	  bíða	  í	  þrjá	  mánuði	  þangað	  til	  að	  hann	  fær	  vinnu	  

eða	   tvo	   mánuði	   þangað	   til	   að	   hann	   fær	   einhverja	   þjónustu	   sem	   að	   honum	  

sennilega	  vantar	  þá	  missir	  hann	  bara	  af	  lestinni.	  Þú	  veist	  það	  er	  bara	  of	  langur	  

tími.	  	  

Þú	  veist	  það	  er	  þannig	  að	  þessi	  skjólstæðingahópur...	  það	  er	  yfirleitt	  allt	  komið	  í	  

klessu	  hjá	  þeim.	  […]	  og	  það	  er	  fullt	  af	  hlutum	  sem	  að	  þeir	  þurfa	  svo	  að	  horfast	  í	  

augu	   við	   þegar	   þeir	   eru	   komnir	   í	   meðferð	   sem	   að	   þeim	   finnst	   bara	  

óyfirstíganlegt.	   Svona	   hlutir	   eins	   og	  margra	   ára	   uppsafnaðar	   skuldir	   þú	   veist	  

fyrir	   dómsmál,	   meðlag,	   ógreiddir	   skattar	   og	   allskonar	   dótarí.	   Og	   þetta	   er	  

einhvern	  veginn	  það	  sem	  býður	  þeirra	  að	  afplánun	  lokinni.	  	  

	  

[…]	   menn	   sem	   eru	   búnir	   að	   vera	   hérna	   oftar	   en	   einu	   sinni.	   Þeir	   losna,	   þeir	  

reyna	  að	  snúa	  við	  blaðinu	  með	  því	  að	  vera	  edrú,	  vera	  í	  AA	  samtökunum,	  þeir	  fá	  

vinnu	  og	  svo	  gerist	  það	  bara	  þegar	  fyrsti	  löglegi	  launatékkinn	  kemur	  þá	  kemur	  

ríkið	  og	  tekur	  60%	  af	  honum	  […].	  Þetta	  gerir	  einhvern	  veginn	  boltann	  algjörlega	  

óyfirstíganlegan.	  […]	  Þannig	  að	  það	  er	  auðveldara	  þegar	  að	  menn	  koma	  út...	   í	  

staðinn	  fyrir	  að	  fara	  að	  díla	  við	  þú	  veist	  þetta	  fjall	  að	  fara	  bara	  að	  gera	  aftur	  það	  

sem	  þeir	  kunna	  og	  þekkja.	  Brjóta	  af	   sér	  og	  nota	  vímuefni.	  Þú	  veist	  þannig	  að	  

stundum	  leyfi	  ég	  mér	  að	  hugsa	  það	  að	  ávinningurinn	  af	  því	  að	  leggja	  á	  sig	  alla	  

þessa	  vinnu	  er	  bara	  ekki	  nægilegur.	  Það	  er	  svo	  lítið	  sem	  tekur	  við	  sko.	  	  

	  

[…]	  innan	  raða	  fanga	  held	  ég	  að	  sé	  oft...	  þó	  að	  þeir	  beri	  sig	  vel	  og	  svona	  þá	  held	  

ég	  að	  þeir	  séu	  mjög	  oft	  að	  díla	  bara	  við	  heilmikið	  vonleysi.	  Þetta	  er	  staða	  sem	  

þú	  sérð	  bara	  ekki	  út	  úr.	  Til	  hvers	  að	  eyða	  tímanum	  og	  vinnunni	   í	  það	  að	  vera	  

edrú	  og	  ná	  einhverjum	  árangri	  með	  mig.	  Það	  á	  enginn	  eftir	  að	  ráða	  mig	  í	  vinnu	  

þegar	  ég	  losna	  úr	  fangelsi	  eða	  þú	  veist	  ég	  hef	  engan	  stað	  til	  að	  búa	  á	  þegar	  ég	  

kem	  út.	  	  

	  

Það	  þarf	  einhvern	  veginn	  að	  auka	  hvatann	  fyrir	  menn	  að	  vilja	  stíga	  þetta	  skref.	  

Ef	  að	  maður	  hugsar	  bara	  svona	  ímyndað	  dæmi.	  Þú	  veist	  einstaklingur	  sem	  að	  er	  

búinn	  að	  vera	  áráraðir	  í	  fíkniefnaneyslu	  og	  það	  er	  einhvern	  veginn	  allt	  í	  klessu	  í	  

lífinu.	   Ef	   ég	   sest	   niður	   með	   viðkomandi	   einstaklingi	   í	   upphafi	   fjögurra	   ára	  

fangelsisdóms	  og	  segi	  að	  ef	  að	  þú	  stendur	  þig	  eins	  og	  maður,	  ert	  edrú	  hérna	  

allan	  tímann,	  þiggur	  alla	  þessa	  þjónustu	  og	  gerir	  allt	  einhvern	  veginn	  sem	  í	  þínu	  

valdi	   er	   til	   að	   gera	   það	   besta	   úr	   þessum	   tíma	   þá	   lofa	   ég	   því	   að	   þegar	   að	   þú	  

labbar	  héðan	  út	  þá	  muntu	  hafa	   stað	   til	   að	  búa	  á,	   vinnu	   til	   að	  vinna	  og	  hérna	  

ekki	   óyfirstíganlegan	   skuldapakka	   sem	   að	   bíður	   þín.	   Þá	   held	   ég	   að	   það	   væri	  

miklu	  fleiri	  tilbúnir	  til	  að	  gangast	  undir	  það	  sem	  þeir	  þurfa	  að	  gangast	  undir	  þú	  

veist	  til	  þess	  að	  ná	  þessum	  árangri.	  

	  

Samkvæmt	   svörum	  meðferðarfulltrúa	   skortir	   þjónustu	   og	   úrræði	   fyrir	   fanga	   með	  

fíkniefnavanda	  þegar	   afplánun	   lýkur	   og	   þörf	   er	   á	   frekari	   úrræðum	  út	   í	   samfélagið	  

fyrir	   þessa	   aðila.	   Það	   er	   einfaldlega	   sleppt	   af	   þeim	   hendinni.	   Í	   markmiðum	  

Fangelsismálastofnunar	   er	   sérstaklega	   tekið	   fram	   að	   að	   afplánun	   lokinni	   verði	  

stuðlað	  að	  því	  að	  fangi	  nái	  að	  fóta	  sig	  í	  samfélaginu	  á	  ný	  og	  er	  því	  enn	  verið	  að	  brjóta	  

á	  lögum	  um	  fullnustu	  refsinga	  nr.	  49/2005	  (Fangelsismálastofnun,	  2004,	  bls.	  1-‐2).	  	  

Í	  svörum	  viðmælenda	  rannsóknarinnar	  sem	  hafa	  afplánað	  dóm	  á	  Litla-‐Hrauni	  

komu	  einnig	  fram	  skoðanir	  um	  skort	  á	  úrræðum	  og	  vonleysi	  gagnvart	  aðstoð	  bæði	  

innan	  fangelsisins	  og	  út	  í	  samfélaginu.	  Þeir	  hafa	  ekki	  mikla	  trú	  á	  kerfinu.	  Stjórnvöld	  

hafa	  brugðist	  þeim	  í	  úrræðaleysi	  sínu	  fyrir	  þá	  og	  því	  eru	  væntingar	  þeirra	  til	  árangurs	  

aðgerða	  gegn	  fíkniefnavandanum	  litlar.	  Þeir	  hafa	  litla	  trú	  á	  að	  ástandið	  eigi	  eftir	  að	  

batna:	  

	  

[…]	  það	  er	  oftast	  talað	  um	  að	  þú	  hugsar	  bara	  um	  að	  fá	  næsta	  skammt.	  Það	  er	  

ekkert	  alveg	  svo	  einfalt.	  En	  ég	  meina	  í	  sumu	  tilfellum	  jújú	  en	  oft	  er	  það	  þannig	  

að	  þau	  bara	  einfaldlega	  hafa	  ekki	  áhuga	  á	  því	  að	  hætta.	  Þau	  sjá	  ekki	  tilganginn	  í	  

því.	   Þau	   sjá	   ekkert	   hvernig	   það	   getur	   orðið	   neitt	   betra	   án	   þess	   að	   vera	   í	  

fíkniefnum...	  þeir	  sjá	  ekki	  kostina	  við	  það.	  	  

	  

Það	  er	  meðferðardeild	  á	   Litla-‐Hrauni	   sem	  heitir	  2A	  og	  það	  er	  allt	   voða	   falskt.	  

Þar	  eru	  menn	  í	  neyslu	  en	  menn	  láta	  færa	  sig	  þangað	  til	  að	  komast	  í	  opið	  úrræði	  

og	  fleira.	  

	  

Þetta	   sama	   vandamál	   hefur	   alltaf	   verið	   til	   staðar.	   Það	   er	   ekkert	   að	   fara	   að	  

breytast.	  Það	  er	  alltaf	  hægt	  að	   reyna	  að	  bæta	  hlutina	  eitthvað	  en	  það	  er	   svo	  

takmarkað.	   […]	  þetta	  er	  alveg	  eins	  og	  með	  þú	  veist	   sálfræðinga	  og	  geðlækna	  

hérna	  utan	  fangelsa.	  Ég	  var	  sem	  sagt	  bara	  útaf	  ADD	  að	  bíða	  eftir	  greiningu.	  Þá	  

þurfti	  ég	  að	  komast	  að	  hjá	  geðlækni	  og	  ég	  var	  á	  biðlista	  í	  meira	  en	  ár	  þangað	  til	  

að	  ég	  hafði	  samband	  við	  aðra	  stofu.	  Var	  á	  biðlista	  þar	  í	  jaaa	  að	  verða	  ár	  þangað	  

til	   að	  ég	  var	   farinn	  að	  hringja	   í	  hverri	  einustu	  viku	  og	   reka	  á	  eftir	  því.	  Þá	   loks	  

fékk	   ég	   tíma.	   Og	   sko	   biðlistinn	   utan	   fangelsis	   er	   lengri	   heldur	   en	   innan	  

fangelsis.	   Þannig	   að	   þetta	   vandamál	   er	   ekkert	   bara	   innan	   fangelsis.	   […]	   og	  

svona	  miðað	  við	  fjöldann	  sem	  er	  í	  fangelsum	  og	  fjölda	  sálfræðinga	  og	  geðlækna	  

sem	  að	  eru	  að	  sinna	  þeim	  það	  er	  sko	  hlutfallslega	  verra	  heldur	  en	  utan	  fangelsa	  

og	  samt	  er	  það	  svona	  slæmt	  utan	  fangelsa.	  	  

	  

Hvað	   þarf	   að	   gera	   til	   að	   uppræta	   fíkniefnavandann	   á	   landinu?	   Burt	   séð	   frá	  

fangelsum	  bara	   á	   landinu.	   Það	   er	   ekki	   hægt.	   Þú	   getur	   það	   ekkert.	   Þannig	   að	  

það	   er	   ekkert	   auðveldara	   heldur	   en	   í	   fangelsinu	   sjálfu.	   Þú	   þarft	   að	   vera	  með	  

24/7	  eftirlit	  með	  hverjum	  einasta	  starfsmanni	  […].	  Vegna	  þess	  að	  það	  er	  aldrei	  

að	  vita	  hvað	  þeir	  eru	  að	  gera	   til	  þess	  að	  styðja	  eða	  hindra	   fíkniefnavandann	   í	  

fangelsinu.	   Þannig	   að	   það	   er	   bara	   ekki	   hægt.	   Það	   er	   alltaf	   hægt	   að	   reyna	   að	  

takmarka	  en	  það	  fer	  aldrei	  lengra	  en	  bara	  að	  reyna.	  

	  	  

Það	   er	   ekki	   hægt	   að	   uppræta	   fíkniefnaneyslu	   í	   fangelsum.	   Leiðirnar	   sem	   eru	  

notaðar	   í	   smygl	   eru	  ótrúlegar...	  menn	   finna	  alltaf	   leiðir	   þar	   sem	  eftirspurn	  er	  

svona	  mikil	  það	  er	  ekki	  hægt	  að	  stoppa	  þetta.	  	  

	  

Ef	  að	  vinna	  gegn	   fíkniefnavandanum	  á	  að	  geta	  borið	  af	   sér	  árangur	  er	  ekki	  aðeins	  

nóg	   að	   hafa	   góða	   og	   virka	   meðferðarstarfsemi	   innan	   fangelsisins	   heldur	   þarf	  

auðsjáanlega	   meira	   samstarf	   milli	   stofnanna	   sem	   þjónusta	   fanga	   á	   Litla-‐Hrauni.	  

Forstöðumaður	   Litla-‐Hrauns	   og	  meðferðarfulltrúar	   þess	   fullyrða	   að	   læknadóp	   eða	  

ávísuð	  lyf	  frá	  læknum	  af	  Vogi	  séu	  orðin	  mesta	  vandamálið	  innan	  fangelsisins:	  

Núna	  er	  sko	  að	  verða	  meira	  og	  meira	  vandamál	  hjá	  okkur...	  sem	  kemur	  okkur	  

líka	  mjög	  á	  óvart...	  lyf	  sem	  heitir	  Suboxone...	  það	  er	  viðhaldsmeðferð.	  Lyf	  sem	  

eingöngu	  er	  skaffað	  af	  Vogi.	  Og	  það	  virðist	  vera	  orðinn	  smyglvarningur	  hér	  inni.	  	  

	  

[…]	  þó	  að	  það	  sé	  bara	  einn	  staður	  sem	  ávísar	  þessu	  þá	  virðist	  þetta	  vera	  dálítið	  

mikið	  magn	  í	  umferð	  því	  að	  við	  erum	  búin	  að	  taka	  nokkuð	  mikið	  magn	  af	  þessu	  

lyfi	  á	  síðasta	  ári.	  Og	  höfum	  mælt	  þó	  nokkuð	  marga	  á	  þessu	  lyfi	  án	  þess	  að	  þeir	  

höfðu	  fengið	  því	  ávísað.	  Hver	  pilla	  selst	  fyrir	  háar	  fjárhæðir.	  	  

	  

Þetta	   kemur	   á	   óvart.	   Við	   höfum	   rætt	   þetta	   við	   Landlæknisembættið	   því	   að	  

okkur	  finnst	  þetta	  mjög	  skrítið	  sko...	  að	  það	  sé	  ekki	  hægt	  að	  hafa	  betra	  eftirlit	  

með	  þessu.	  	  

5 Samantekt og umræður 

Á	   síðastliðnum	   árum	   hefur	   borið	   meira	   á	   umræðu	   um	   fíkniefni	   og	   vandamálum	  

þeim	   tengdum	   hérlendis.	   Viðhorfsmælingar	   sem	   framkvæmdar	   hafa	   verið	   síðan	  

1989	   sýna	   að	   flestir	   Íslendingar	   telja	   áfengis-‐	   og	   vímuefnaneyslu	   vera	  meginorsök	  

þess	  að	  fólk	  leiðist	  út	  í	  afbrot.	  Niðurstöður	  næstum	  allra	  mælinganna	  sýna	  jafnframt	  

að	   flestir	   telja	   fíkniefnabrot	  vera	  mesta	  vandamálið.	  Stjórnvöld	  hafa	  mætt	  þessum	  

vanda	  af	  mikilli	  hörku	  sem	  hefur	  leitt	  af	  sér	  fleiri	  fanga	  í	  íslenskum	  fangelsum	  sem	  að	  

afplána	   dóm	   fyrir	   fíkniefnabrot.	   Þar	   sem	   rannsóknir	   hafa	   sýnt	   fram	   á	   tengsl	   milli	  

afbrotahegðunar	  og	  fíkniefnaneyslu	  má	  geta	  sér	  til	  um	  hvaða	  áhrif	  þessi	  þróun	  hefur	  

haft	   á	   fíkniefnavanda	   innan	   fangelsa	   landsins.	   Rannsókn	   þessi	   leitast	   við	   að	   sjá	  

hvernig	   Fangelsið	   Litla-‐Hraun	   sem	   er	   stærsta	   fangelsi	   landsins	   er	   að	   tækla	  

fíkniefnavandann	   innan	   veggja	   sinna.	   Tekin	   voru	   viðtöl	   við	   forstöðumann	  

fangelsisins,	  meðferðarfulltrúa	  þess,	  einn	   fangavörð	  og	  þrjá	  einstaklinga	  sem	   lokið	  

hafa	   afplánun	   í	   fangelsinu	   til	   þess	   að	   fá	   eftirfarandi	   spurningum	   rannsóknarinnar	  

svarað:	   Hver	   er	   reynsla	   starfsmanna	   og	   fyrrverandi	   fanga	   af	   fíkniefnum	   á	   Litla-‐

Hrauni?	  Hver	   er	   upplifun	   starfsmanna	   og	   fyrrverandi	   fanga	   á	   Litla-‐Hrauni	   af	   þeim	  

úrræðum	  sem	   í	   boði	   eru	   fyrir	   þá	   fanga	   sem	  eiga	   við	   fíkniefnavandamál	   að	   stríða?	  

Eiga	  þeir	   fangar	   sem	  neyta	   fíkniefna	   inni	   á	   Litla-‐Hrauni	  eitthvað	   sameiginlegt	  með	  

hver	  öðrum?	  	  

	   Niðurstöður	   rannsóknarinnar	   gefa	   til	   kynna	   að	   fíkniefni	   eru	   vandamál	   á	   Litla-‐

Hrauni.	  Margir	   fangar	   í	   fangelsinu	   eiga	   við	   fíkniefnavandamál	   að	   stríða	   sem	  má	   í	  

mörgum	  tilvikum	  líklega	  rekja	  til	  frekari	  vandamála	  í	  bakgrunni	  þeirra	  fyrir	  afplánun.	  

Það	   liggur	   fyrir	  að	  þeir	   fangar	  sem	  að	  eiga	  við	   fíkniefnavanda	  að	  stríða	  halda	  uppi	  

eftirspurn	  og	   framboði	   fíkniefna	   í	   fangelsinu.	  Starfsmenn	  fangelsisins	  eru	  sammála	  

um	  að	  eina	   leiðin	   til	   að	   takast	   á	   við	   fíkniefnavandann	  er	   að	  minnka	  eftirspurnina.	  

Sértæk	   meðferðarúrræði	   innan	   fangelsisins	   eru	   tiltölulega	   ný	   af	   nálinni	   en	  

meðferðardeild	   hefur	   verið	   starfrækt	   á	   Litla-‐Hrauni	   síðan	   árið	   2007.	   Af	   svörum	  

viðmælenda	  rannsóknarinnar	  að	  dæma	  er	  margt	  ábótavant	  við	  þá	  þjónustu	  sem	  að	  

Litla-‐Hraun	  hefur	  upp	  á	  að	  bjóða,	  þá	  sérstaklega	   fyrir	  þá	  einstaklinga	  sem	  eiga	  við	  

fíkniefnavanda	  og	  þurfa	  sérstaklega	  á	  aðstoðinni	  að	  halda.	  Að	  auki	  skortir	  eftirfylgni	  

og	  frekari	  aðstoð	  út	  í	  samfélaginu	  eftir	  að	  afplánun	  lýkur	  fyrir	  þá	  aðila	  sem	  að	  ná	  að	  

snúa	   við	   blaðinu	   og	   tileinka	   sig	   meðferðarúrræðum	   fangelsisins.	   Viðmælendur	  

rannsóknarinnar	  voru	  sammála	  um	  að	  ekki	  sé	  hægt	  að	  vinna	  á	  þessum	  vanda	  vegna	  

þess	  að	  það	  einfaldlega	  borgar	  sig	  ekki	  fyrir	  fangana.	  Fangar	  með	  fíkniefnavanda	  eru	  

ekki	  tilbúnir	  að	  leggja	  á	  sig	  þá	  vinnu	  sem	  fylgir	  því	  að	  taka	  sig	  á	  vegna	  þess	  að	  ekkert	  

betra	   bíður	   þeirra	   eftir	   afplánun.	   Þeir	   viðmælendur	   rannsóknarinnar	   sem	   starfa	   á	  

Litla-‐Hrauni	  hafa	  áhuga	  á	  að	  bæta	  ástandið	  og	  hjálpa	  þessum	  einstaklingum	  í	  betrun	  

sinni	   en	   því	   miður	   virðast	   stjórnvöld	   ekki	   deila	   þeim	   áhuga	   með	   þeim.	   Markmið	  

Fangelsismálastofnunar	   sem	   snúa	   að	   betrun	   fanga	   og	   höfð	   voru	   að	   leiðarljósi	   við	  

gerð	   laga	   um	   fullnustu	   refsinga	   nr.	   49/2005	   segja	   að	   fyrir	   hendi	   eigi	   að	   vera	  

aðstæður	   og	   umhverfi	   sem	   hvetji	   fanga	   til	   að	   takast	   á	   við	   vandamál	   sín	   innan	  

fangelsa	   á	   Íslandi.	   Þó	   að	   stjórnvöldum	   hafi	   verið	   bent	   á	   að	   aðstæður	   innan	   Litla-‐

Hrauns	   brjóti	   á	   þessum	   lögum	   bæði	   af	   Ríkisendurskoðun	   árið	   2010	   og	  

umboðsmanni	  Alþingis	  árið	  2013	  hefur	  staða	  mála	  lítið	  breyst.	  

Ef	  við	  viljum	  að	  einstaklingar	  eigi	  möguleika	  á	  að	  snúa	  við	  blaðinu	  og	  byrja	  nýtt	  

líf	   í	   fangelsi	   verðum	   við	   að	   gefa	   einstaklingum	   kost	   á	   því.	   Fangelsi	   eru	   ekki	   bara	  

geymslur	   fyrir	   einstaklinga	   sem	   við	   viljum	   ekki	   út	   í	   samfélaginu	   okkar.	   Þau	   eru	  

endurhæfingarstöð.	  Öflug	  meðferðarúrræði	  eru	  nauðsynleg	  því	  að	  fíkniefnavandinn	  

á	   Litla-‐Hrauni	   er	   vandamál	   samfélagsins.	   Með	   því	   að	   endurhæfa	   einstaklinga	   í	  

afplánun	  erum	  við	  að	  minnka	  líkur	  á	  því	  að	  þeir	  fremji	  frekari	  afbrot	  þegar	  þeir	  snúa	  

aftur	   til	   samfélagsins.	   Hagurinn	   af	   slíkum	   úrræðum	   er	   því	   ekki	   aðeins	   fyrir	  

einstaklingana	   sjálfa	   heldur	   einnig	   í	   samfélaginu	   öllu	   í	   lækkaðri	   endurkomutíðni	  

fanga.	  	  

Aftur	  á	  móti	  vaknar	  sú	  spurning	  þegar	  rætt	  er	  um	  vanda	  fíkniefnavanda	  hvort	  

að	   hann	   eigi	   yfir	   höfuð	   heima	   innan	   réttarvörslukerfisins.	   Fíkniefni	   eru	   vissulega	  

vandamál	  en	  efnin	  sjálf	  eru	  ekki	  aðalvandamálið.	  Misnotkun	  fíkniefna	  er	  fylgifiskur	  

annarra	   félagslegra	   vandamála	   í	   lífi	   einstaklinga.	   Því	   væri	   eðlilegast	   að	   félags-‐	   og	  

heilbrigðisstofnanir	   myndu	   hjálpa	   þessum	   einstaklingum.	   Þörf	   er	   á	  

viðhorfsbreytingum	   innan	   íslensks	   samfélags	   en	   fíkniefnavandinn	   snertir	   okkur	   öll	  

sem	  samfélagsþegna.	  Fíkniefnaneytendur	  eru	  ekki	  bara	  „svona	  lið“	  eða	  „þetta	  pakk“	  

sem	  hefur	   kúplað	   sig	   út	   úr	   allri	   samfélagslegri	   þátttöku	  og	  ber	   enga	   virðingu	   fyrir	  

lögunum.	   Langvænlegasta	   leiðinn	   til	   að	   tækla	   fíkniefnavandann	   er	   að	  mæta	   þeim	  

sem	  orðið	  hafa	  illa	  úti	  eftir	  neyslu	  með	  skilningi	  og	  hjálpsemi	  í	  stað	  þess	  að	  dæma	  og	  

fangelsa	  þá.	  

Til	   þess	   að	   fá	   rannsóknarspurningunum	   betur	   svarað	   hefði	   stærra	   og	  

fjölbreyttara	  úrtak	   viðmælenda	  hentað	  betur.	   Fleiri	   einstaklingar	   sem	  að	   afplánað	  

hafa	   dóm	   á	   Litla-‐Hrauni	   og	   nýtt	   sér	   úrræði	   fangelsisins	   hefðu	   getað	   varpað	   betra	  

ljósi	  á	  stöðu	  þeirra	  og	  hvað	  mætti	  betur	  fara	  í	  þeim	  málum.	  Skortur	  á	  heimildum	  um	  

fangelsismál	  á	   Íslandi	   gerðu	  heimildavinnu	   rannsóknarinnar	  einnig	  erfiða.	  Tölfræði	  

yfir	  nýtingu	  og	  útskriftir	  meðferðardeildar	  Litla-‐Hrauns	  eru	  ekki	  til	  staðar	  og	  vefsíða	  

Fangelsismálastofnunar	  er	  löngu	  úr	  sér	  gengin	  en	  upplýsingar	  á	  síðunni	  endurspegla	  

ekki	   þá	   starfsemi	   sem	   er	   innan	   Litla-‐Hrauns	   í	   dag.	   Bakgrunnur	   brotamanna	   hefur	  

lítið	   verið	   skoðaður	   á	   Íslandi	   fyrir	   utan	   umfangsmikla	   rannsókn	   Margrétar	  

Sæmundsdóttur	   frá	   árinu	   2004	   en	   slíkar	   rannsóknir	   eru	   nauðsynlegar	   til	   þess	   að	  

hægt	  verði	  að	  skoða	  mögulega	  orsakavalda	  brotahegðunar	  hér	  á	  landi	  betur.	  	   	  

	   Áhugavert	   væri	   að	   rannsaka	   þetta	   efni	   frekar	   og	   sjá	   hvernig	   önnur	   fangelsi	   á	  

landinu	   takast	  á	  við	   fíkniefnaneyslu	   innan	  veggja	  sinna	  og	  hvernig	  nýja	   fangelsið	  á	  

Hólmsheiði	  sem	  enn	  er	  í	  uppbyggingu	  ætlar	  sér	  að	  taka	  á	  þessum	  málum.	  Það	  væri	  

sömuleiðis	   athyglisvert	   að	   skoða	   hvernig	   fangelsiskerfi	   á	   Norðurlöndunum	   vinna	  

gegn	  fíkniefnavandanum	  til	  samanburðar	  við	  Ísland.	  

	  

 
 
 
 
 
 
 

 



  

43 

6 Heimildaskrá 

Afstaða.	  (2006).	  70%	  fanga	  eiga	  við	  fíkniefna	  og	  áfengisvanda	  að	  stríða.	  Tímamót.	  

Fréttablað	  fanga	  á	  Litla-‐Hrauni,	  4(2),	  5.	  Sótt	  af	  

http://www.fangelsi.is/media/stofnunin/Timamot_blad_um_malefni_fanga.pdf	  

	  
Almenn	  hegningarlög	  nr.	  19/1940.	  

	  
Björgvin	  Heiðarr	  Björgvinsson.	  (2014).	  Félagsleg	  staða	  karlkyns	  fanga	  á	  Íslandi	  

(óútgefin	  meistararitgerð).	  Sótt	  af	  

http://skemman.is/stream/get/1946/20077/46028/1/Bj%C3%B6rgvin_Hei%C3%

B0arr_Bj%C3%B6rgvinsson.pdf	  

	  
Bloomberg,	  S.A.	  og	  Wilkins	  L.T.	  (1977).	  Ethics	  of	  research	  involving	  human	  subjects	  

in	  criminal	  justice.	  Crime	  and	  Delinquency,	  23(4),	  435-‐444.	  	  

	  
Fangelsismálastofnun.	  (2004).	  Markmið	  í	  fangelsismálum	  og	  framtíðaruppbygging	  

fangelsanna	  [skýrsla].	  Sótt	  af	  http://www.fangelsi.is/fangelsismalastofnun-‐

rikisins/	  

	  
Fangelsismálastofnun.	  (2009).	  Ársskýrslur	  Fangelsismálastofnunar.	  Tölfræðilegar	  

upplýsingar	  um	  fullnustu	  refsinga	  fyrir	  árin	  2000-‐2008.	  Sótt	  af	  

http://www.fangelsi.is/arsskyrslur/	  

	  
Fangelsismálastofnun.	  (2014).	  Ársskýrslur	  Fangelsismálastofnunar.	  Tölfræðilegar	  

upplýsingar	  um	  fullnustu	  refsinga	  fyrir	  árin	  2009-‐2013.	  Sótt	  af	  

http://www.fangelsi.is/arsskyrslur/	  

	  
Fangelsismálastofnun.	  (e.d.	  -‐a).	  Fangelsið	  á	  Litla-‐Hrauni.	  Sótt	  af	  

http://www.fangelsi.is/fangelsi-‐rikisins/fangelsid-‐litla-‐hrauni/	  

	  
Fangelsismálastofnun.	  (e.d.	  –b).	  Fangelsismálastofnun	  ríkisins.	  Sótt	  af	  

http://www.fangelsi.is/fangelsismalastofnun-‐rikisins/	  



  

44 

	  
Fangelsismálastofnun.	  (e.d.	  -‐c).	  Enn	  eitt	  aðsóknarmetið	  að	  menntun	  í	  fangelsum	  á	  

síðastliðnu	  skólaári.	  Sótt	  af	  http://www.fangelsi.is/frettir/nr/344	  

	  
Fangelsismálastofnun.	  (e.d.	  -‐d).	  Meðferðardeild	  hefur	  verið	  opnuð	  í	  Fangelsinu	  Litla-‐

Hrauni.	  Sótt	  af	  http://www.fangelsi.is/frettir/nr/193	  

	  
Fangelsismálastofnun.	   (e.d.	   -‐e).	   Upplýsingar	   til	   fanga	   við	   komu	   í	   fangelsið	   Litla-‐

Hraun	  [bæklingur].	  Sótt	   af	   http://www.fangelsi.is/media/stofnunin/Upplysingar-‐

til-‐fanga-‐vid-‐komu-‐-‐a-‐Litla-‐Hraun.pdf	  	  

	  
Flick,	  U.	  (2014).	  An	  Introduction	  to	  Qualitative	  Research	  (5.	  útgáfa).	  London:	  Sage.	  

	  
Gottfredson,	  M.	  R	  og	  Hirschi,	  T.	  (1990).	  A	  General	  Theory	  of	  Crime.	  Stanford:	  

Stanford	  University	  Press.	  

	  
Gottfredson,	  M.	  R.	  og	  Hirschi,	  T.	  (1990).	  A	  General	  Theory	  of	  Crime.	  Stanford	  

University	  Press:	  California.	  	  

	  
Hagstofa	  Íslands.	  (e.d.-‐a).	  Fjöldi	  skráðra	  afbrota	  1999-‐2013.	  Sótt	  af	  

http://www.hagstofan.is/?PageID=772&src=https://rannsokn.hagstofa.is/pxis/Di

alog/varval.asp?ma=KOS02101%26ti=Fj%F6ldi+skr%E1%F0ra+afbrota+1999%2D2

013+%26path=../Database/heilbrigdismal/afbrot/%26lang=3%26units=Fj%F6ldi/

%20%E1%2010.000%20%EDb%FAa	  

	  
Hagstofa	  Íslands.	  (e.d.-‐b).	  Tilefni	  fangavistar	  1981-‐2013.	  Sótt	  af	  	  

https://rannsokn.hagstofa.is/pxis/Dialog/varval.asp?ma=KOS02200&ti=Tilefni+fa

ngavistar+1981-‐

2012+&path=../Database/heilbrigdismal/afbrot/&lang=3&units=Fj%f6ldi	  

	  
Helgi	  Gunnlaugsson.	  (2000).	  Afbrot	  og	  Íslendingar.	  Reykjavík:	  Háskólaútgáfan.	  

	  



  

45 

Helgi	  Gunnlaugsson.	  (2002).	  Fíkniefnavandi	  fortíðarinnar:	  Bjórbannið	  á	  Íslandi	  19-‐

15-‐1989.	  Tímarit	  Máls	  og	  menningar,	  63(4),	  28-‐32.	  

	  
Helgi	  Gunnlaugsson.	  (2008).	  Afbrot	  á	  Íslandi.	  Reykjavík:	  Háskólaútgáfan.	  

	  
Helgi	  Gunnlaugsson.	  (2013).	  Fíkniefnavandinn	  á	  Íslandi.	  Þróun	  neyslu,	  

neyslumynstur	  og	  kostir	  í	  stefnumótun.	  Í	  Helga	  Ólafs	  og	  Thamar	  Melanie	  Heijstra	  

(ritstj.).	  Rannsóknir	  í	  félagsvísindum	  XIV.	  Reykjavík:	  Félagsvísindastofnun	  Háskóla	  

Íslands.	  Sótt	  af	  

http://skemman.is/stream/get/1946/16795/39019/3/HelgiGunnlaugs_Felman.p

df	  

	  
Hirschi,	  T.	  (1969).	  Causes	  of	  Delinquency.	  Berkeley:	  The	  University	  of	  California	  

Press.	  

	  
Íslensk	  orðabók.	  (e.d.).	  Sótt	  af	  https://snara.is/	  

	  
Jónas	  Orri	  Jónasson	  og	  Helgi	  Gunnlaugsson.	  (2013).	  Þróun	  viðhorfa	  Íslendinga	  til	  

afbrota.	  Samaburður	  frá	  1989-‐2013.	  Í	  Helga	  Ólafs	  og	  Thamar	  Melaine	  Hejstra	  

(ritstj.).	  Rannsóknir	  í	  félagsvísindum	  XIV.	  Reykjavík:	  Félagsvísindastofnun	  Háskóla	  

Íslands.	  Sótt	  af	  

http://skemman.is/stream/get/1946/16794/39025/4/JonasJonassonHelgiGunnla

ugs_Felman.pdf	  

	  
Langflest	  afbrot	  hér	  á	  landi	  tengd	  áfengi	  og	  fíkniefnum.	  (2011,	  28.	  desember).	  Vísir.	  

Sótt	  af	  http://www.visir.is/langflest-‐afbrot-‐her-‐a-‐landi-‐tengd-‐afengi-‐og-‐

fikniefnum/article/2011712289955	  

	  
Lög	  um	  ávana-‐	  og	  fíkniefni	  nr.	  65/1974.	  

	  
Margrét	  Sæmundsdóttir.	  (2004).	  Félagsleg	  staða	  fanga	  og	  afbrot	  þeirra.	  Sótt	  af	  

http://www.fangelsi.is/media/stofnunin/A2003_leidrett.pdf	  

	  



  

46 

Margrét	  Valdimarsdóttir	  og	  Jón	  Gunnar	  Bernburg.	  (2007).	  Heimilisaðstæður,	  

félagsleg	  tengsl	  og	  frávikshegðun	  unglinga.	  Í	  Gunnar	  Þór	  Jóhannesson	  (ritstj.).	  

Rannsóknir	  í	  félagsvísindum	  XIII.	  Reykjavík:	  Félagsvísindastofnun	  Háskóla	  Íslands.	  

Sótt	  af	  

http://skemman.is/stream/get/1946/8481/22580/1/F%C3%A9lagsv%C3%ADsind

ab%C3%B3k_2007.pdf	  

	  
Ríkisendurskoðun.	  (2006).	  Ríkislögreglustjóri	  [stjórnsýsluúttekt].	  Sótt	  af	  

http://www.rikisendurskodun.is/fileadmin/media/skyrslur/rikislogreglustjori.pdf	  

	  
Ríkisendurskoðun.	  (2010).	  Skipulag	  og	  úrræði	  í	  fangelsismálum	  [skýrsla].	  Sótt	  9.	  apríl	  

2015	  af	  

http://www.rikisendurskodun.is/fileadmin/media/skyrslur/fangelsismal.pdf	  	  

	  
Ríkislögreglustjórinn.	  (2004).	  Afbrotatölfræði	  2004.	  Reykjavík:	  Höfundur.	  Sótt	  af	  

http://www.logreglan.is/wp-‐

content/uploads/2014/12/Afbrotat%C3%B6lfr%C3%A6%C3%B0i-‐RLS_2004.pdf	  

	  
Ríkislögreglustjórinn.	  (2009).	  Ársskýrsla	  ríkislögreglustjórans	  2009.	  Reykjavík:	  

Höfundur.	  Sótt	  af	  http://www.logreglan.is/wp-‐

content/uploads/2014/12/Afbrotat%C3%B6lfr%C3%A6%C3%B0i-‐RLS_2009.pdf	  

	  
Ríkislögreglustjórinn.	  (2013).	  Afbrotatölfræði	  2013.	  Reykjavík:	  Höfundur.	  Sótt	  af	  

http://www.logreglan.is/wp-‐

content/uploads/2014/12/Afbrotat%C3%B6lfr%C3%A6%C3%B0i-‐RLS_2013.pdf	  

	  

Róbert	  R.	  Spanó.	  (2013).	  Skýrsla	  umboðsmanns	  Alþingis	  vegna	  heimsóknar	  í	  

fangelsið	  Litla-‐Hrauni	  3.	  maí	  2013.	  Sótt	  af	  

http://www.umbodsmaduralthingis.is/Assets/Dr%C3%B6g%20a%C3%B0%20sk%

C3%BDrslu%20-‐%20Litla%20Hraun.pdf	  



  

47 

Samningur	  um	  meðferðargang	  á	  Litla-‐Hrauni.	  (2008,	  7.	  maí).	  Vísir.	  Sótt	  af	  

http://www.visir.is/samningur-‐um-‐medferdargang-‐a-‐litla-‐

hrauni/article/200898153253	  

	  
Sigurðsson,	  J.	  F.	  og	  Guðjónsson,	  G.	  H.	  (1994).	  Alcohol	  and	  drug	  intoxication	  during	  

police	  interrogation	  and	  the	  reasons	  why	  suspects	  confess	  to	  the	  police.	  

Addiction,	  89(8),	  985-‐997.	  

	  

Sutherland,	  E.	  H.	  (1939).	  Principles	  of	  Criminology.	  Chicago:	  University	  of	  Chicago	  

Press.	  

Velferðarráðuneyti.	  (1998).	  Stefnumótun	  í	  málefnum	  geðsjúkra	  [skýrsla].	  Sótt	  af	  

http://www.velferdarraduneyti.is/verkefni/heilbrigdisthjonusta/rit-‐og-‐

skyrslur/nr/29665	  

	  
Þórður	  Snær	  Júlíusson.	  (2014,	  19.	  október).	  Helmingur	  fanga	  hefur	  afplánað,	  flestir	  

sitja	  inni	  vegna	  fíkniefna.	  Kjarninn.	  Sótt	  af	  http://kjarninn.is/2014/10/helmingur-‐

fanga-‐hefur-‐adur-‐afplanad-‐flestir-‐sitja-‐inni-‐vegna-‐fikniefna/	  

	  

Þórólfur	  Þórlindsson,	  Inga	  Dóra	  Sigfúsdóttir,	  Jón	  Gunnar	  Bernburg	  og	  Viðar	  

Halldórsson	  (1998).	  Vímuefnaneysla	  ungs	  fólks:	  Umhverfi	  og	  aðstæður.	  Reykjavík:	  

Rannsóknarstofnun	  uppeldis-‐	  og	  menntunarmála.	  

	  


